
प्रधानमंत्री ने बधाई दी
नई दिल्ली। पीआईबी। प्रधानमंत्री नरेन्द्र 
मोदी ने एशियाई खेल 2026 में महिला टीम 
गोल्फ स्पर्धा में रजत पदक जीतने पर अदिति 
अशोक, प्रणवी शरथ उर्स और दीक्षा डागर 
को बधाई दी। प्रधानमंत्री ने कहा कि उनकी 
सफलता खेल के प्रति उनके दृढ़ संकल्प और 
जुनून को दर्शाती है। मोदी ने अदिति अशोक, 
प्रणवी शरथ उर्स और दीक्षा डागर को निरंतर 
सफलता के लिए शुभकामनाएं दीं और आशा 
व्यक्त की कि आने वाले समय में वे सफलता 
की नई ऊंचाइयां हासिल करेंगी। प्रधानमंत्री 
कार्यालय ने एक्स पर एक पोस्ट में कहा 
कि “एशियाई खेल 2026 में कल महिला 
टीम गोल्फ स्पर्धा में रजत पदक जीतने 
पर अदिति अशोक, प्रणवी शरथ उर्स और 
दीक्षा डागर को बधाई। यह सफलता खेल 
के प्रति उनके दृढ़ संकल्प और जुनून को 
दर्शाती है। वे आने वाले समय में सफलता 
की नई ऊंचाइयां हासिल करती रहें, ऐसी 
मेरी कामना है। इसके अलावा प्रधानमंत्री ने 
एशियाई खेलों में महिलाओं की 53 किलोग्राम 
फ्रीस्टाइल कुश्ती में रजत पदक जीतने पर 
अंतिम पंघाल को बधाई दी। प्रधानमंत्री ने 
उनके प्रदर्शन को अनुकरणीय बताया और 
कहा कि उन्होंने शानदार प्रदर्शन किया। मोदी 
ने अंतिम पंघाल को निरंतर सफलता के लिए 
शुभकामनाएं दीं और आशा व्यक्त की कि 
वह देश के लिए और अधिक गौरव लेकर 
आएंगी तथा अन्य खिलाड़ियों को प्रेरित 
करेंगी। प्रधानमंत्री कार्यालय ने एक्स पर पोस्ट 
किया कि “एशियाई खेलों में अंतिम पंघाल का 
रजत पदक जीतना वास्तव में अनुकरणीय है। 
महिलाओं की 53 किलोग्राम फ्रीस्टाइल कुश्ती 
स्पर्धा में शानदार प्रदर्शन के लिए उन्हें बधाई।
चैंपियन पहुं चे बाधंवगढ़

स्वतंत्र लोकतंत्र। भोपाल। वन्यजीव 
सप्ताह के अवसर पर बांधवगढ़ टाइगर रिजर्व 
में शनिवार को खेल और वन्यजीव संरक्षण 
का अनूठा संगम देखने को मिला। ओलंपिक 
स्वर्ण पदक विजेता श्री नीरज चोपड़ा और 
ओलंपिक कांस्य पदक विजेता निशानेबाज 
श्री गगन नारंग ने बांधवगढ़ टाइगर रिजर्व का 
भ्रमण किया और वन्यजीव संरक्षण के प्रति 
अपनी प्रतिबद्धता जताई। नीरज चोपड़ा और 
गगन नारंग ने जंगल सफारी का आनंद लेने 
के साथ ही वन अधिकारियों एवं फील्ड स्टाफ 
से बाघ संरक्षण, वन्यजीव प्रबंधन और ईको-
टूरिज्म से जुड़े प्रयासों पर विस्तार से चर्चा 
की। बांधवगढ़ की जैव विविधता को करीब से 
देखा तथा वन्यजीव संरक्षण में मैदानी अमले 
की महत्वपूर्ण भूमिका को समझा।

प्रकृति पूजक जनजातीय समुदाय प्रदेश की धरोहर-मखु्यमंत्री डॉ. यादव
मुख्यमंत्री ने 9.04 लाख से अधिक तेंदूपत्ता संग्राहको ंको अतंरित की 36.17 करोड़ की बोनस राशि

मुख्यमंत्री डॉ. मोहन यादव ने कहा है 
कि प्रकृति पूजक जनजातीय समुदाय 
प्रदेश की धरोहर है। हम सबको प्राणवायु 
देने वाले वनों की सुरक्षा, इनके संवर्धन 
और प्रबंधन में जनजातियों का योगदान 
अतुलनीय है। ऐसे सभी जनजातीय भाई-
बहनों और तेंदूपत्ता संग्राहकों को उनका 
वाजिब हक, मेहनत का पूरा सम्मान 
दिलाना तथा इनके सभी हितों की सुरक्षा 
हमारा संकल्प है। 
मुख्यमंत्री ने कहा कि वनोपजों से जुड़ी 
आजीविका को मजबूत कर जनजातीय 
परिवारों के आर्थिक सशक्तिकरण के लिए 
राज्य सरकार लगातार काम कर रही है। उन्होंने 
कहा कि तेंदूपत्ता संग्राहकों और वनोपज से 
जुड़े परिवारों के हितों को मजबूत करना ही 
राज्य सरकार की प्राथमिकता है। मुख्यमंत्री डॉ. 

यादव ने रविवार को मण्डला जिले में प्राथमिक 
वनोपज सहकारी समितियों के सदस्यों के लिए 
हुए प्रशिक्षण-सह-जागरूकता कार्यक्रम तथा 
तेंदूपत्ता बोनस वितरण कार्यक्रम में सहभागिता 
की। मुख्यमंत्री डॉ. यादव ने यहां प्रदेश के 8 
वन मंडलों के 9 लाख 4 हजार 126 तेंदूपत्ता 
संग्राहकों को वर्ष 2024 के बोनस के रूप में 
36 करोड़ 17 लाख 37 हजार 518 रुपये की 

बोनस राशि का अंतरण किया। मंडला जिले 
के पूर्व और पश्चिम वन मंडल, सिवनी जिले 
के उत्तर एवं दक्षिण वन मंडल, बालाघाट 
जिले के उत्तर और दक्षिण वन मंडल सहित 
डिण्डोरी एवं जबलपुर वन मंडल के तेंदूपत्ता 
संग्राहकों को बोनस राशि का लाभ मिला। 
मुख्यमंत्री ने कहा कि प्रदेश के 21 लाख से 
अधिक तेंदूपत्ता संग्राहकों को वर्ष 2024 के 

बोनस के रूप में लगभग 139 करोड़ रुपए से 
अधिक की बोनस राशि वितरित की जाएगी। 
मुख्यमंत्री डॉ. यादव ने मण्डला जिले के 
जंगलों की रक्षा में वन विभाग को सहयोग 
देने वाली 84 वन समितियों के करीब 40 
हजार सदस्यों को 26 करोड़ 56 लाख 53 
हजार 929 रुपये की काष्ठ लाभांश राशि भी 
वितरित की। मुख्यमंत्री ने कन्या पूजन, रानी 
दुर्गावती, एवं राजा शंकर शाह-कुंवर रघुनाथ 
शाह के चित्र पर माल्यार्पण तथा दीप प्रज्ज्वलन 
कर कार्यक्रम का शुभारंभ किया। इस अवसर 
पर मुख्यमंत्री डॉ. यादव ने मंडला जिले को 
लगभग 460 करोड़ रुपए की लागत वाले 
74 विकास कार्यों की बड़ी सौगात दी। इसमें 
263 करोड़ रुपए से अधिक की लागत से 47 
विकास कार्यों का भूमि पूजन एवं 197 करोड़ 
रुपए से अधिक की लागत से 27 विकास 
कार्यों का लोकार्पण शामिल है। मुख्यमंत्री डॉ. 
यादव ने यहां 75.28 करोड़ रुपए से बनने 

वाले 19 शासकीय हाईस्कूल शाला भवनों, 
33.92 करोड़ रुपए से मंडला में बनने वाले 
नवीन एकीकृत कलेक्टर कार्यालय भवन, 
14.80 करोड़ रुपए से मंडला में बनने वाले 
नर्सिंग कॉलेज भवन तथा 1 करोड़ रुपए 
से मंडला में स्थापित होने वाले ट्राईबल 
मल्टीपर्पज मार्केटिंग सेंटर (टीएमएमसी) के 
भवन निर्माण कार्य का भूमि पूजन किया। साथ 
ही 137.11 करोड़ रुपए की लागत से निवास, 
बिछिया, घुटास और सागर कस्बे में नवनिर्मित 
चार सांदीपनि विद्यालय भवनों का लोकार्पण 
भी किया। मुख्यमंत्री ने कार्यक्रम स्थल पर 
किसान कल्याण वर्ष पर केन्द्रित प्रदर्शनी 
में विभिन्न शासकीय विभागों के स्टॉल्स 
का अवलोकन किया तथा मुख्यमंत्री स्कूटी 
योजना के तहत जिले के मेधावी विद्यार्थियों 
को स्कूटी वितरण भी किया। मुख्यमंत्री ने इन 
होनहार विद्यार्थियों को स्कूटी की चाबी देकर 
अपने हाथों से हेलमेट पहनाया।            

नई सोच-नया लोकतंत्र

स्वतंत्र लोकतंत्र । संवाददाता 
भोपाल

ओलंपिक चौराहे पर बेकाबू ट्रैक्टर का ताडंव, दकुान 
में घुसा; हादसे के बाद भी कार्रवाई पर सवाल
मुरम से लदा तजे रफ्तार ट्रैक्टर दो-तीन बाइक और कार को चपेट में लेने के बाद दकुान में घुसा

शहर के सबसे व्यस्त मार्गों में शामिल 
सिलावद रोड स्थित सेगांव फाटे के 
ओलंपिक चौराहे पर रविवार को एक 
तेज रफ्तार ट्रैक्टर-ट्रॉली ने कुछ ही 
सेकंड में अफरा-तफरी मचा दी। मुरम 
से भरा ट्रैक्टर अचानक अनियंत्रित हुआ 
और सड़क किनारे स्थित दुकान में जा 
घुसा। इससे दुकान के बाहर खड़े दो-तीन 
दोपहिया वाहन और एक कार क्षतिग्रस्त 
हो गए। ट्रैक्टर सूचना बोर्ड के खंभे से भी 
टकराया। गनीमत रही कि हादसे के समय 
दुकान के बाहर कोई व्यक्ति मौजूद नहीं 
था, अन्यथा बड़ी जनहानि हो सकती थी।
प्रत्यक्षदर्शियों के अनुसार ट्रैक्टर सिलावद रोड 
की ओर से आ रहा था। अचानक उसका 
संतुलन बिगड़ा और चालक वाहन को नियंत्रित 
नहीं कर सका। ट्रैक्टर सड़क किनारे खड़े 
वाहनों को चपेट में लेते हुए दुकान की ओर 

बढ़ गया। टक्कर के बाद मौके पर लोगों की 
भीड़ जमा हो गई। घटना का वीडियो भी सामने 
आया, जिसके बाद मामला चर्चा में आ गया।

पुलिस मौके पर पहुंची 
घटना के बाद पुलिस मौके पर पहुंची और 
स्थिति का जायजा लिया। हालांकि कोतवाली 
प्रभारी बलजीत सिंह बिसेन के अनुसार 
देर शाम तक घटना को लेकर थाने में कोई 
शिकायत प्राप्त नहीं हुई थी। यही स्थिति अब 
कई सवाल खड़े कर रही है। जब मुख्य चौराहे 
पर वाहन क्षतिग्रस्त हुए, पुलिस मौके पर पहुंची 
और घटना का वीडियो भी सामने आया, तो 
क्या पूरे घटनाक्रम की स्वतः जांच नहीं होनी 
चाहिए? यदि ट्रैक्टर बिना नंबर संचालित हो 
रहा था, तो उसके पंजीयन, बीमा, परमिट, 
चालक के लाइसेंस और अन्य दस्तावेजों की 
जांच आवश्यक है। साथ ही यह भी स्पष्ट 
किया जाना चाहिए कि हादसे के बाद वाहन 
को कहां ले जाया गया और चालक तथा वाहन 
मालिक के संबंध में क्या कार्रवाई की गई।

मुरम कहा ंसे आई 
मामले का सबसे अहम सवाल मुरम के 
परिवहन को लेकर भी है। आखिर ट्रैक्टर में 
भरी मुरम कहां से लाई जा रही थी? क्या उसके 
परिवहन की अनुमति थी? मुरम वैध खदान या 

स्वीकृत स्थान से लाई गई थी या नहीं? उसे 
कहां पहुंचाया जा रहा था? यदि परिवहन में 
नियमों का उल्लंघन पाया जाता है तो केवल 
चालक ही नहीं, बल्कि वाहन मालिक और 
संबंधित जिम्मेदार लोगों की भूमिका की भी 
जांच जरूरी है।

स्वतंत्र लोकतंत्र । संवाददाता 
बड़वानी

हादसे ने खोल दी निगरानी व्यवस्था की पोल
शहर के व्यस्त मार्गों पर मुरम और निर्माण सामग्री से भरी ट्रैक्टर-ट्रॉलियों की आवाजाही आम 
है। तेज गति से दौड़ते ऐसे वाहनों पर प्रभावी निगरानी नहीं होने से हादसे का खतरा बना रहता है। 
रविवार की घटना में जनहानि नहीं हुई, लेकिन कई वाहन क्षतिग्रस्त हो गए। यह महज संयोग था 
कि उस समय दुकान के बाहर कोई व्यक्ति नहीं था।

अब कार्रवाई का इंतजार
स्थानीय लोगों का कहना है कि इस घटना को केवल एक सड़क हादसा मानकर छोड़ना उचित 
नहीं होगा। पुलिस, यातायात विभाग और संबंधित राजस्व विभाग को वाहन की वैधता, चालक 
की लापरवाही और मुरम के स्रोत की जांच करनी चाहिए। बड़ा सवाल यही है कि क्या जिम्मेदार 
विभाग शिकायत का इंतजार करेंगे या मुख्य चौराहे पर हुई इस घटना को गंभीरता से लेते हुए स्वतः 
संज्ञान लेकर चालक और वाहन मालिक की जिम्मेदारी तय करेंगे? आज हादसे में केवल वाहन 
टूटे हैं, लेकिन यदि इसी तरह तेज रफ्तार और नियमों की अनदेखी जारी रही तो अगली घटना में 
नुकसान केवल वाहनों तक सीमित रहेगा, इसकी कोई गारंटी नहीं।

गौ-संवर्धन के लिए नंदी महाराज का शुभागमन मंत्री सारंग ने ली बठैक
स्वतंत्र लोकतंत्र। भोपाल। सहकारिता मंत्री विश्वास कैलाश सारंग ने रविवार को सेवा संकल्प 
ज्योति यात्रा की तैयारियों को लेकर नरेला विधानसभा के प्रमुख कार्यकर्ताओं की बैठक ली। बैठक 
में उन्होंने यात्रा की तैयारियों, आयोजन की रूपरेखा एवं कार्यकर्ताओं की जिम्मेदारियों को लेकर 
विस्तृत चर्चा की तथा आवश्यक मार्गदर्शन प्रदान किया। मंत्री सारंग ने कहा कि प्रधानमंत्री नरेंद्र 
मोदी के सार्वजनिक जीवन के 25 वर्षों की सेवा को समाज के प्रत्येक वर्ग को अवगत कराने के 
उद्देश्य से 7 अक्टूबर को देशभर में एक साथ सेवा संकल्प ज्योति यात्रा निकाली जा रही है। मंत्री 
श्री सारंग ने कहा कि नरेला विधानसभा के सभी बूथों से यात्रा निकलते हुए निर्धारित कार्यक्रम के 
अनुसार भोपाल जिला मुख्यालय पर एकत्रित होंगी। सेवा ज्योति यात्रा में प्रत्येक बूथ से 20-20 
कार्यकर्ता और लाभार्थी शामिल होंगे। सबसे पहले बूथ कार्यकर्ता बाइक से अपने-अपने बूथ का 
भ्रमण करते हुए मंडल मुख्यालय पर पहुंचेंगे। मंडल पर एकत्रित होकर सभी कार्यकर्ता विधानसभा 
मुख्यालय पर पहुंचेंगे।        

श्राद्ध पक्ष की नवमी तिथि पर क्षेत्र के गौ-
पालकों के लिए एक शुभ समाचार आया है। 
श्री खेड़ापति बजरंग गौशाला, काटकूट में गौ-
संवर्धन के उद्देश्य से नंदी भगवान का मंगल 
प्रवेश हुआ है। नंदी भगवान मां नर्मदा जी के 
पावन उत्तर तट पर स्थित ब्रह्मलीन संत दिलीप 
बाबा की श्री भूरानंद गौशाला, मेहताखेड़ी 
से पधारे हैं। गौशाला संचालक सॉफ्टवेयर 

इंजीनियर प्रहलाद जाट ने बताया कि काटकूट 
क्षेत्र में लंबे समय से उत्तम नस्ल के नंदी की 
कमी थी, जिसके कारण क्षेत्र में कृत्रिम गर्भाधान 
जैसी अधार्मिक और अप्राकृतिक पद्धतियों को 
बढ़ावा मिल रहा था। देशी नस्ल के संरक्षण 
के लिए प्राकृतिक मिलन अत्यंत आवश्यक 
है। उन्होंने क्षेत्र के सभी गौ-पालकों से आग्रह 
किया है कि जिनकी गौमाता ऋतुमती हो, वे 
अपनी गौमाता को गौशाला में ला सकते हैं। इस 
अवसर पर गौशाला परिवार ने नंदी महाराज का 
पूजन कर क्षेत्र की गौ-समृद्धि की कामना की। 

स्वतंत्र लोकतंत्र । संवाददाता 
काटकूट



खरगोन, सोमवार 05 अक्टूबर 2026 02 इंदौर लोकतंत्र
जन-विश्वास शिविर में एक ही छत के 
नीचे मिली ंशासन की विभिन्न सेवाएं 

नागरिको ंकी समस्याओ ंके निराकरण के साथ हुआ स्वास्थ्य परीक्षण

सेवा संकल्प अभियान के तहत मुख्यमंत्री 
जन-विश्वास अभियान-2026 के 
अंतर्गत इंदौर के विधानसभा क्षेत्र क्रमांक 
2 के मदन महल गार्डन में आयोजित जन-
विश्वास शिविर में जनसेवा, जनसंवाद 
और सुशासन की प्रभावी तस्वीर देखने 
को मिली। शिविर में विभिन्न विभागों ने 
अपने-अपने स्टॉल लगाकर नागरिकों 
को शासकीय योजनाओं एवं सेवाओं 
की जानकारी दी तथा पात्र हितग्राहियों 
को योजनाओं का लाभ उपलब्ध कराने 
की कार्यवाही की। जन संवाद, स्वास्थ्य 
परीक्षण शिविर, उद्यमी संवाद और 
विभिन्न विभागों की सेवाएं शिविर के 
प्रमुख आकर्षण रहे।
शिविर में सांसद शंकर लालवानी, प्रभारी 
महापौर राजेंद्र राठौड़, कलेक्टर शिवम वर्मा, 
नगर निगम आयुक्त क्षितिज सिंघल, विधायक 
रमेश मेंदोला, नगर निगम के सभापति 
मुन्नालाल यादव सहित महापौर परिषद के 
सदस्य, पार्षदगण, अन्य जनप्रतिनिधि तथा 
बड़ी संख्या में अधिकारी-कर्मचारी उपस्थित 

रहे। शिविर में सभी संबंधित विभागों द्वारा 
अपने-अपने स्टॉल लगाए गए। इनमें आधार 
सेवाएं, स्वास्थ्य सेवाएं, समग्र ई-केवाईसी, 
फार्मर आईडी, आयुष्मान कार्ड, पेंशन 
योजनाओं सहित विभिन्न विभागों की योजनाओं 
एवं सेवाओं की जानकारी उपलब्ध कराई गई। 
अधिकारियों एवं कर्मचारियों ने नागरिकों को 
योजनाओं की पात्रता, आवेदन प्रक्रिया और 
आवश्यक दस्तावेजों के संबंध में मार्गदर्शन 
दिया। एक ही स्थान पर विभिन्न विभागों की 
सेवाएं उपलब्ध होने से नागरिकों को काफी 
सुविधा मिली। जन-विश्वास शिविर के अंतर्गत 
स्वास्थ्य शिविर का भी आयोजन किया गया। 
इसमें नागरिकों का स्वास्थ्य परीक्षण कर उन्हें 
आवश्यक चिकित्सकीय परामर्श एवं स्वास्थ्य 

संबंधी मार्गदर्शन प्रदान किया गया। स्वास्थ्य 
विभाग की टीम ने नागरिकों को स्वास्थ्य के 
प्रति जागरूक रहने तथा नियमित जांच कराने 
की सलाह भी दी। शिविर में आयुष विभाग द्वारा 
भी स्वास्थ्य परीक्षण कर मरीजों का उपचार 
किया गया। शिविर में आयोजित उद्यमी संवाद 
विशेष आकर्षण का केंद्र रहा। इसमें शासन 
की विभिन्न योजनाओं के माध्यम से आर्थिक 
एवं अन्य सहायता प्राप्त कर अपना व्यवसाय 
स्थापित करने और आगे बढ़ने वाले उद्यमियों 
ने सहभागिता की। उद्यमियों सिद्धार्थ जैन 
(नवकार स्टील) और मानसी जैन (शंकर 
नमकीन उद्योग) ने अपने संघर्ष, व्यवसाय 
की शुरुआत और सफलता तक के अनुभव 
साझा किए।

दो प्रकरणो ंमें कुल 72.85 लीटर मदिरा बरामद

सेवा संकल्प अभियान: नुक्कड़ नाटक का 
मंचन कर राष्ट्रभक्ति का दिया संदेश

सेवा संकल्प अभियान के अंतर्गत किशोर 
कुमार सभागृह खंडवा में मंच संस्कार 
सांस्कृतिक संस्था द्वारा नुक्कड़ नाटक का 
मंचन किया गया। नाटक के माध्यम से 
राष्ट्रभक्ति, सामाजिक जागरूकता तथा 
सेवा भावना का संदेश दिया गया। 
कार्यक्रम में मुख्य अतिथि खंडवा विधायक 
कंचन तनवे व महापौर अमृता यादव ने दीप 
प्रज्वलित कर कार्यक्रम का शुभारंभ किया। इस 
अवसर खंडवा विधायक कंचन तनवे ने कहा 
कि प्रधानमंत्री नरेंद्र मोदी द्वारा किए जा रहे सेवा 
कार्यों और जनकल्याणकारी प्रयासों को आगे 
बढ़ाने के लिए समाज के प्रत्येक व्यक्ति को 

अपनी भूमिका निभानी चाहिए। उन्होंने कहा कि 
सेवा और राष्ट्रहित की भावना के साथ कार्य 
करना ही अभियान का उद्देश्य है।
समाज के प्रति दिया सेवा भाव 

का संदेश
खंडवा महापौर अमृता यादव कार्यक्रम में कहा 
नुक्कड़ नाटक के कलाकारों ने प्रभावी प्रस्तुति 
के माध्यम से देशभक्ति, सामाजिक जिम्मेदारी 
और समाज के प्रति सेवा भाव का संदेश 
दिया। कार्यक्रम में जिला पंचायत अध्यक्ष पिंकी 
वानखेडे,जिला पंचायत के मुख्य कार्यपालन 
अधिकारी ऐश्वर्य वर्मा अपर कलेक्टर श्रद्धा 
शुक्ला क्षितिज शर्मा, डिप्टी कलेक्टर दीक्षा 
भगोरे, सहित जनप्रतिनिधि तथा अन्य गणमान्य 
नागरिक उपस्थित रहे।

 एसएलडीसी जबलपुर में श्रमदान 
एवं स्वास्थ्य परीक्षण शिविर 

सफाई मित्रों  एवं सुरक्षा कर्मियो ंके लिए आयोजित हुआ रक्त परीक्षण शिविर

भारत सरकार के ‘‘स्वच्छता ही सेवा-
2026’’ अभियान के अंतर्गत मध्य 
प्रदेश पावर ट्रांसमिशन कंपनी (एमपी 
ट्रांसको) के स्टेट लोड डिस्पैच सेंटर 
(एसएलडीसी), नयागांव, जबलपुर 
में स्वच्छता एवं जनभागीदारी पर 
केंद्रित कार्यक्रम आयोजित किया 
गया। उल्लेखनीय है कि ‘‘स्वच्छता ही 
सेवा-2026’’ अभियान 17 सितंबर 
से 2 अक्टूबर 2026 तक देशभर में 
मनाया गया। इस वर्ष अभियान की 
थीम ‘‘स्वच्छता में सहभाग, स्वच्छ 
भारत–विकसित भारत’’ निर्धारित की 
गई थी, जिसके तहत स्वच्छता के प्रति 
जन-जागरूकता बढ़ाने, सार्वजनिक एवं 
भीड़भाड़ वाले स्थलों की सफाई तथा 
सफाई मित्रों के सम्मान पर विशेष बल 
दिया गया।
कार्यक्रम के दौरान एसएलडीसी परिसर में 
श्रमदान एवं स्वच्छता गतिविधियां आयोजित 
की गईं। अधिकारियों और कर्मचारियों ने परिसर 
की साफ-सफाई कर स्वच्छ वातावरण बनाए 

रखने का संदेश दिया। मुख्य अभियंता प्रदीप 
सचान,राजेश गुप्ता, अतिरिक्त मुख्य अभियंता 
विवेक अग्रवाल,अनुराग मिश्रा के अलावा 
सी.एम. जैन, नितेश सिंह,राहुल पांडे, लोकेश 
श्रीवास्तव,राजीव सिन्हा,ऋषभ नायक, जितेंद्र 
कुलकर्णी, समीरन रॉय, अनंत कुशवाहा, 
आनंद मालवीय तथा ऑपरेटर कविता 
कुशवाहा, अन्नू सिंह, अन्नू दुबे, भावना बेन, 
प्रतुल तिवारी, मनोज  सहित अन्य अधिकारियों 
एवं कर्मचारियों ने सक्रिय रूप से भाग लिया। 

सफाई मित्रों एवं सुरक्षा कर्मियों के लिए रक्त 
परीक्षण शिविर का भी आयोजन किया गया। 
शिविर में स्वास्थ्य जांच के माध्यम से कर्मियों 
के स्वास्थ्य के प्रति जागरूकता बढ़ाने का 
प्रयास किया। आयोजन सहायक अभियंता 
जितेंद्र कुलकर्णी की पहल पर किया गया। मुख्य 
अभियंता प्रदीप सचान ने स्वच्छता अभियान 
के उद्देश्यों से कर्मचारियों को अवगत कराया 
तथा जनभागीदारी के माध्यम से स्वच्छता को 
जनआंदोलन बनाने पर बल दिया।

स्वतंत्र लोकतंत्र । संवाददाता 
इंदौर

निःशुल्क राशन से हेमा कोष्टी के परिवार 
को मिली आर्थिक संबल की सौगात

हर माह मिलेगा 25 किलो निःशुल्क राशन

शासन की जनकल्याणकारी योजनाएं 
जरूरतमंद परिवारों के जीवन में राहत 
और खुशहाली ला रही हैं। इसी कड़ी में 
इंदौर जिले की हेमा कोष्टी को प्रधानमंत्री 
गरीब कल्याण अन्न योजना के अंतर्गत 
राशन कार्ड वितरित किया गया है। इसके 
अलावा हेमा कोष्टी सिलाई का कार्य कर 
अपने परिवार का भरण-पोषण करने में 
सहयोग करती हैं। उनके परिवार में कुल 
पांच सदस्य हैं।
राशन कार्ड मिलने से अब उनके परिवार को 

प्रतिमाह प्रति सदस्य 5 किलो के मान से कुल 
25 किलो निःशुल्क खाद्यान्न प्राप्त होगा। तो 
वहीं उन्होंेने कहा कि इससे परिवार की खाद्य 
सुरक्षा सुनिश्चित होगी तथा घरेलू खर्च में भी 
राहत मिलेगी। हेमा कोष्टी ने राशन कार्ड मिलने 
पर प्रसन्नता व्यक्त करते हुए शासन के प्रति 
आभार जताया। उन्होंने प्रधानमंत्री नरेंद्र मोदी 
एवं मुख्यमंत्री डॉ. मोहन यादव को धन्यवाद 
देते हुए कहा कि जरूरतमंद परिवारों को 
निःशुल्क राशन उपलब्ध कराने की यह पहल 
उनके परिवार के लिए बड़ी मददगार साबित 
होगी। हेमा कोष्टी को इंदौर में आयोजित जन 
विश्वास शिविर में पात्रता पर्ची का वितरण 
किया गया।

स्वतंत्र लोकतंत्र । संवाददाता 
इंदौर

अनभुव-कथन के माध्यम से बुजरु्गों ने साझा किए अपने अनभुव
 सेवा संकल्प अभियान के अंतर्गत 
सामाजिक न्याय एवं दिव्यांगजन 
सशक्तिकरण विभाग द्वारा स्थानीय 
श्रद्धालय वृद्धाश्रम में बुजुर्गों से संवाद, 
अनुभव-कथन एवं सम्मान समारोह 
आयोजित किया गया। कार्यक्रम में 
अतिथियों ने वृद्धाश्रम में निवासरत बुजुर्गों 
से आत्मीय संवाद कर उनके अनुभव सुने 
और उनका सम्मान किया।
कार्यक्रम में नरेश राजपुरोहित, कालीचरण 
सोनवानिया, विपिन राठौर, डॉ. शरद 
विजयवर्गीय, ममता जोशी, संजय शर्मा एवं 
दिलीप पटोंदिया मंचासीन रहे। अतिथियों का 
स्वागत संस्था के सत्कार अधिकारी रामकिशोर 
पांडे, आश्रम निवासी महेश पाटीदार एवं प्रबंधक विद्या गुंजाल द्वारा किया गया। कार्यक्रम का शुभारंभ नूपुर कला केंद्र की बालिकाओं 

द्वारा प्रस्तुत सांस्कृतिक कार्यक्रम से हुआ। 
केंद्र संचालक वृषाली देशमुख के निर्देशन में 
बालिकाओं ने मनमोहक प्रस्तुतियां दीं। इसके 
पश्चात अतिथियों द्वारा वृद्धाश्रम में निवासरत 
सभी बुजुर्गों का शॉल एवं पुष्पमाला से सम्मान 
किया गया। आश्रम निवासी पूरनचंद सक्सेना 
एवं महेश पाटीदार ने अपने अनुभव साझा 
किए। उन्होंने श्रद्धालय वृद्धाश्रम में उपलब्ध 
सुविधाओं एवं व्यवस्थाओं की सराहना करते 

हुए आयोजन के प्रति आभार व्यक्त किया। 
सेवा संकल्प अभियान के समन्वयक नरेश 
राजपुरोहित एवं विपिन राठौर ने कहा कि 
प्रधानमंत्री नरेंद्र मोदी के जन्मदिवस से प्रारंभ 
सेवा संकल्प अभियान के अंतर्गत देशवासियों 
के हित में विभिन्न जनकल्याणकारी एवं सेवा 
गतिविधियां संचालित की जा रही हैं। अभियान 
का उद्देश्य समाज के प्रत्येक वर्ग तक सेवा और 
जनकल्याण की भावना को पहुंचाना है।

स्वतंत्र लोकतंत्र । संवाददाता 
धार

सुविधाएं कराई जा रही उपलब्ध
सत्कार अधिकारी जयंत जोशी ने बताया कि अटल वयो अभ्युदय योजना के अंतर्गत निर्धारित 
समस्त सुविधाएं श्रद्धालय वृद्धाश्रम में पूर्व से उपलब्ध कराई जा रही हैं। उन्होंने आश्रम में बुजुर्गों 
को प्रदान की जा रही सुविधाओं एवं व्यवस्थाओं की जानकारी भी दी। कार्यक्रम के समापन 
अवसर पर उपस्थितजनों को नशामुक्ति की शपथ दिलाई गई। आयोजन की सफलता में रानी 
पवार एवं तोताराम लववंशी का विशेष सहयोग रहा। कार्यक्रम के अंत में उप संचालक, सामाजिक 
न्याय एवं दिव्यांगजन सशक्तिकरण विभाग, दिनेश वर्मा ने आभार व्यक्त किया।

स्वतंत्र लोकतंत्र । संवाददाता 
खंडवा

स्वतंत्र लोकतंत्र । संवाददाता 
इंदौर

सिकलीगर बस्ती में पुलिस की दबिश, हथियारो ंका जखीरा बरामद
30 जवानो ंकी संयकु्त टीम ने खरुमाबाद में की कार्रवाई, फरार साथियो ंकी तलाश में ड्रोन से हो रही मैपिगं

जिले में अवैध हथियारों के निर्माण 
और तस्करी के खिलाफ चलाए जा रहे 
अभियान के तहत बड़वानी पुलिस ने 
सेंधवा क्षेत्र में बड़ी कार्रवाई की है। सेंधवा 
ग्रामीण, सेंधवा शहर और नागलवाड़ी 
पुलिस की संयुक्त टीम ने ग्राम खुरमाबाद 
के सिकलीगर मोहल्ले में दबिश देकर दो 
आरोपियों को गिरफ्तार किया है। पुलिस 
ने आरोपियों के कब्जे से एक हस्तनिर्मित 
रिवाल्वर, चार कट्टे, पांच जिंदा कारतूस 
सहित हथियार बनाने के उपकरण और 
सामग्री बरामद की है। जब्त सामग्री की 
अनुमानित कीमत करीब एक लाख रुपए 
बताई गई है।
पुलिस के अनुसार थाना सेंधवा ग्रामीण को 
सूचना मिली थी कि खुरमाबाद के सिकलीगर 
मोहल्ले में अवैध हथियार बनाने और बेचने 
का काम चल रहा है। यहां बाहरी लोगों की 
आवाजाही भी बनी हुई थी। सूचना की गंभीरता 
को देखते हुए पुलिस ने तीन विशेष टीमों का 
गठन किया और योजनाबद्ध तरीके से क्षेत्र में 
दबिश दी। इसके अलावा कार्रवाई के दौरान 
पुलिस ने कमल सिंह और रिशपाल को मौके 
से पकड़ा। तलाशी में दोनों के पास से अवैध 
हथियार और निर्माण सामग्री बरामद हुई। 
पुलिस के मुताबिक आरोपी कमल सिंह पिता 
धर्म सिंह चावला के कब्जे से तीन कट्टे, तीन 

कारतूस और हथियार बनाने की सामग्री बरामद 
हुई। वहीं रिशपाल पिता जीवन सिंह सिकलीकर 
के पास से एक हस्तनिर्मित रिवाल्वर, एक 
कट्टा, दो कारतूस और हथियार निर्माण सामग्री 
मिली। जानकारी के अनुसार दोनों आरोपियों 
के खिलाफ थाना सेंधवा ग्रामीण में आर्म्स 
एक्ट की संबंधित धाराओं में अलग-अलग 
प्रकरण दर्ज कर जांच शुरू कर दी गई है। 

पुलिस के अनुसार कमल सिंह के खिलाफ पूर्व 
में भी चार आपराधिक प्रकरण दर्ज हैं। तो वहीं 
मिली जानकारी के अनुसार पुलिस पूछताछ 
में आरोपियों से अवैध हथियार निर्माण और 
सप्लाई नेटवर्क से जुड़े अन्य लोगों के संबंध 
में जानकारी मिलने की बात सामने आई है। 
पुलिस अब संभावित ठिकानों पर दबिश देकर 
फरार आरोपियों की तलाश कर रही है।

स्वतंत्र लोकतंत्र । संवाददाता 
बड़वानी

डर्ोन से हो रही अवैध अड्डों  की तलाश
कार्रवाई को आगे बढ़ाते हुए पुलिस ने गांव के बाहरी इलाकों में स्थित संभावित अवैध हथियार 
निर्माण स्थलों की पहचान के लिए ड्रोन कैमरों से सर्चिंग और मैपिंग शुरू की है। पुलिस का 
फोकस हथियार बनाने वाले ठिकानों के साथ-साथ इनके सप्लाई नेटवर्क तक पहुंचने पर है। 
कार्रवाई SDOP सेंधवा अजय वाघमारे के नेतृत्व में की गई। इसमें थाना प्रभारी सेंधवा ग्रामीण 
ओपी सिंह चोंगड़े, नागलवाड़ी और सेंधवा शहर पुलिस के अधिकारी-कर्मचारी सहित करीब 30 
जवानों की संयुक्त टीम शामिल रही।

शातिर वाहन चोर गिरफ्तार; 10 बाइकें  बरामद

स्वतंत्र लोकतंत्र। पीथमपुर। थाना सेक्टर-1, पीथमपुर क्षेत्र में लगातार हो रही वाहन चोरी 
की वारदातों पर अंकुश लगाते हुए पुलिस ने एक शातिर वाहन चोर को गिरफ्तार करने में बड़ी 
सफलता हासिल की है। पुलिस ने आरोपी के कब्जे से चोरी की 10 मोटरसाइकिलें बरामद की 
हैं, जिनकी अनुमानित कीमत करीब 7 लाख 50 हजार रुपये आंकी गई है। पुलिस अधीक्षक धार 
सचिन शर्मा एवं अतिरिक्त पुलिस अधीक्षक पारूल बेलापुरकर के दिशा-निर्देश पर नगर पुलिस 
अधीक्षक पीथमपुर के मार्गदर्शन में थाना प्रभारी निरीक्षक प्रवीण ठाकरे द्वारा टीम गठित कर वाहन 
चोरों की पतारसी की जा रही थी। शुक्रवार को मुखबिर से सूचना मिली कि एक व्यक्ति चोरी 
की मोटरसाइकिल बेचने की फिराक में महिंद्रा ब्रिज के नीचे खड़ा है। सूचना पर पुलिस टीम ने 
तत्काल घेराबंदी कर आरोपी ऋषिकेश डावर पिता श्रीराम डावर(21) निवासी ग्राम नंदगांव, 
थाना मानपुर, जिला इंदौर को रंगे हाथों पकड़ लिया। पूछताछ में आरोपी ने थाना सेक्टर-1 
पीथमपुर सहित अन्य थाना क्षेत्रों से भी मोटरसाइकिल चोरी करना स्वीकार किया। निशानदेही पर 
पुलिस ने अलग-अलग स्थानों से कुल 10 चोरी की मोटरसाइकिलें बरामद कर विधिवत जप्त 
कीं। पुलिस आरोपी से अन्य चोरी की वारदातों और इसमें संलिप्त अन्य आरोपियों के संबंध 
में पूछताछ कर रही है। प्रकरण में अग्रिम वैधानिक कार्रवाई जारी है। उक्त कार्रवाई में निरीक्षक 
प्रवीण ठाकरे के नेतृत्व में प्रआर राकेश कटारिया, प्रआर महेश यादव, प्रआर सुधीर यादव, प्रआर 
मुकेश गिरवाल, प्रआर अनिल द्विवेदी, आरक्षक राहुल भदौरिया, आरक्षक विक्की कुशवाह, 
आरक्षक महेन्द्र राजपूत, आरक्षक सुरेश चौहान एवं आरक्षक शिवम की महत्वपूर्ण भूमिका रही।

शादी का झासंा देकर 2.25 लाख की 
ठगी, फरार ‘लुटेरी दलु्हन’ गिरफ्तार

नागलवाड़ी पुलिस ने घेराबंदी कर पकड़ा, मोबाइल और नकदी बरामद

शादी का रिश्ता तय कर मोटी रकम और 
चांदी के आभूषणों की ठगी करने वाले 
गिरोह के खिलाफ बड़वानी पुलिस ने 
कार्रवाई करते हुए फरार चल रही महिला 
आरोपी को गिरफ्तार किया है। नागलवाड़ी 
थाना क्षेत्र की बालसमुद चौकी पुलिस ने 
घेराबंदी कर आरोपी महिला को पकड़ा। 
पुलिस के अनुसार मामले में फरियादी से 
शादी के नाम पर कुल 2 लाख 25 हजार 
रुपये की धोखाधड़ी की गई थी।
पुलिस के मुताबिक आरोपी महिला और उसके 
साथियों ने शादी का प्रलोभन देकर फरियादी 
से रकम और चांदी के आभूषण प्राप्त किए। 
इसके बाद गिरोह फरार हो गया। मामले की 
गंभीरता को देखते हुए पुलिस ने आरोपियों 
की तलाश के लिए विशेष टीम गठित की थी। 
त्वरित कार्रवाई करते हुए पुलिस टीम ने फरार 
महिला आरोपी को गिरफ्तार कर उसके कब्जे 
से एक एंड्रॉइड मोबाइल फोन और 4 हजार 

रुपये नकद बरामद किए। बरामद सामान की 
कुल कीमत करीब 14 हजार रुपये बताई गई 
है। मामले में भारतीय न्याय संहिता की धाराओं 
316(5), 318(4), 61(2) और 3(5) 
के तहत प्रकरण दर्ज है। पुलिस गिरोह से जुड़े 
अन्य फरार सदस्यों की तलाश में संभावित 
ठिकानों पर दबिश दे रही है। गिरफ्तार महिला 
आरोपी को न्यायालय में पेश किया गया, जहां 
से उसे न्यायिक हिरासत में जेल भेज दिया 

गया। कार्रवाई में कार्यवाहक थाना प्रभारी 
उपनिरीक्षक कमलकिशोर, बालसमुद चौकी 
प्रभारी सहायक उपनिरीक्षक संजय शर्मा, 
महिला प्रधान आरक्षक हेमलता रोमड़े, चालक 
प्रधान आरक्षक प्रेमसिंह बघेल तथा आरक्षक 
गगनसिंह मंडलोई और मनोज बघेल की 
महत्वपूर्ण भूमिका रही। पुलिस ने शादी के नाम 
पर होने वाली ऐसी ठगी से लोगों को सावधान 
रहने की अपील की है।

स्वतंत्र लोकतंत्र । संवाददाता 
बड़वानी

मॉडिफाइड साइलेंसर वाली 10 से अधिक बलेुटो ंकी जाचं

सड़को ंपर पटाखे जसैी आवाज निकाल 
रही बलेुटो ंपर पुलिस का शिकंजा

शहर की सड़कों पर तेज आवाज और 
पटाखे जैसी ध्वनि निकालकर दौड़ने 
वाली बुलेट और अन्य दोपहिया वाहनों 
के खिलाफ यातायात पुलिस ने विशेष 
अभियान चलाकर कार्रवाई की। पुलिस 
ने प्रमुख चौराहों और मार्गों पर सघन 
वाहन जांच करते हुए 10 से अधिक 
बुलेटों को चेक किया। इनमें कंपनी के 
मूल साइलेंसर हटाकर तेज आवाज वाले 
मॉडिफाइड साइलेंसर लगाए जाने की 
बात सामने आई।

निकलवाए अवैध साइलेंसर
जांच के दौरान पुलिस ने ऐसे वाहनों को 
रोककर उनके साइलेंसर की जांच की। 
मॉडिफाइड साइलेंसर पाए जाने पर उन्हें मौके 
पर ही निकलवाया गया और जब्त कर लिया 
गया। पुलिस की इस कार्रवाई से तेज आवाज में 
वाहन चलाने वाले युवाओं में हड़कंप की स्थिति 
रही। यातायात नियमों का उल्लंघन करने वाले 
वाहन चालकों के खिलाफ चालानी कार्रवाई 
भी की गई। पुलिस के अनुसार अभियान के 

दौरान कुल 12,500 रुपये का समन शुल्क 
वसूल किया गया तथा संबंधित वाहन चालकों 
को नियमों का पालन करने की हिदायत दी गई।
आवाज से लोगो ंको परेशानी

पुलिस के अनुसार मॉडिफाइड साइलेंसर से 
निकलने वाली तेज आवाज से ध्वनि प्रदूषण 
बढ़ता है। इसका सबसे अधिक असर बुजुर्गों, 
मरीजों, विद्यार्थियों और सड़क किनारे रहने 
वाले लोगों पर पड़ता है। कई बार अचानक तेज 
आवाज से दुर्घटना की स्थिति भी बन सकती 
है। अभियान को लेकर यातायात पुलिस ने 
स्पष्ट किया कि मॉडिफाइड साइलेंसर लगाकर 
ध्वनि प्रदूषण फैलाने वाले वाहन चालकों के 
खिलाफ कार्रवाई आगे भी जारी रहेगी।

स्वतंत्र लोकतंत्र । संवाददाता 
बड़वानी

सरकारी शिविर में बदली तस्वीर 
जनसेवा से जुड़े सरकारी आयोजनों में 
अक्सर प्लास्टिक बोतलें और डिस्पोजेबल 
सामग्री बड़ी मात्रा में कचरा पैदा करती 
है, लेकिन बड़वानी नगर पालिका ने इस 
परंपरा से अलग पहल करते हुए सेवा सेतु 
अभियान के शिविरों में पर्यावरण संरक्षण 
का संदेश व्यवहार में उतारने का प्रयास 
किया। पानी के लिए प्लास्टिक बोतलों 
और डिस्पोजेबल गिलासों के बजाय कांच 
और स्टील के गिलासों का उपयोग किया। 

नगर पालिका की इस पहल की खास बात 
यह रही कि पर्यावरण संरक्षण का संदेश 
केवल भाषणों तक सीमित नहीं रहा, बल्कि 
आयोजन की व्यवस्थाओं में भी दिखाई दिया। 
नागरिकों को पानी प्लास्टिक की बोतल या 
एक बार इस्तेमाल होने वाले गिलास में देने 
के बजाय पुन: उपयोग किए जा सकने वाले 
गिलासों में उपलब्ध कराया गया। इससे एक 
ओर प्लास्टिक कचरे को कम करने का प्रयास 
हुआ, वहीं दूसरी ओर लोगों के बीच यह संदेश 
भी गया कि छोटे-छोटे बदलावों से सार्वजनिक 
आयोजनों को अधिक पर्यावरण अनुकूल 

बनाया जा सकता है। नपा द्वारा अपनाई गई 
व्यवस्था को ‘नो प्लास्टिक, जीरो वेस्ट’ की 
दिशा में एक प्रयोग के रूप में देखा जा रहा 
है। शिविरों में इस तरह की व्यवस्था लगातार 
अपनाई जाए तो एकल उपयोग प्लास्टिक से 
निकलने वाले कचरे को काफी हद तक कम 
किया जा सकता है। नपाध्यक्ष अश्विनी निक्कू 
चौहान ने शहरवासियों से पर्यावरण संरक्षण की 
इस पहल में सहभागी बनने का आह्वान किया। 
प्लास्टिक का उपयोग कम करना केवल नगर 
पालिका की जिम्मेदारी नहीं, बल्कि प्रत्येक 
नागरिक की सामूहिक जिम्मेदारी है।      

स्वतंत्र लोकतंत्र । संवाददाता 
बड़वानी

एक ही छत के नीचे योजनाओ ंका लाभ 
स्वतंत्र लोकतंत्र। बड़वानी। सरकारी योजनाओं का लाभ लेने के लिए अलग-अलग कार्यालयों 
के चक्कर लगाने की परेशानी से नागरिकों को राहत देने की पहल के तहत नगर पालिका परिषद 
बड़वानी में रविवार को ‘सेवा सेतु अभियान–सरकार आपके द्वार’ शिविर आयोजित किया गया। 
सुबह 10 बजे से नगर पालिका परिसर में लगे शिविर में विभिन्न विभागों ने अपने-अपने स्टॉल 
लगाए और नागरिकों को योजनाओं की जानकारी देने के साथ पात्र हितग्राहियों को मौके पर ही 
लाभ एवं स्वीकृति पत्र प्रदान किए। शिविर में प्रधानमंत्री स्वनिधि योजना के 47, सामाजिक न्याय 
विभाग के 15, संबल योजना के 10, प्रधानमंत्री आवास योजना के 7, प्रधानमंत्री विश्वकर्मा 
योजना के 3 तथा उद्यम क्रांति योजना के 2 हितग्राहियों को लाभ अथवा स्वीकृति प्रदान की गई। 
इसके अलावा जलकर से संबंधित 5 स्वीकृति पत्र भी वितरित किए गए। स्वास्थ्य विभाग की टीम 
ने शिविर में पहुंचे 65 नागरिकों की स्वास्थ्य जांच कर आवश्यक परामर्श दिया। विभिन्न विभागों 
के स्टॉल पर नागरिकों को योजनाओं की पात्रता, आवेदन प्रक्रिया और उपलब्ध सेवाओं की 
जानकारी भी दी गई। नपाध्यक्ष अश्विनी निक्कू चौहान ने कहा कि सेवा सेतु अभियान का उद्देश्य 
शासन की योजनाओं का लाभ पात्र हितग्राहियों तक सहजता से पहुंचाना है। 

आवेदन, पात्रतानसुार मौके पर दिया योजनाओ ंका लाभ
सरकार आपके द्वार के तहत नगरीय क्षेत्र में शिविर आयोजित

जिले में संचालित सेवा संकल्प अभियान 
के अंतर्गत “सेवा सेतु अभियान—
सरकार आपके द्वार” के तहत रविवार 
को नगरीय क्षेत्रों में शिविरों का आयोजन 
किया गया। इसी क्रम में नगर पालिका 
झाबुआ अंतर्गत उत्कृष्ट विद्यालय मैदान 
में आयोजित शिविर में महिला एवं बाल 
विकास विभाग मंत्री सुश्री निर्मला भूरिया 
ने सहभागिता कर हितग्राहियों को विभिन्न 
जनकल्याणकारी योजनाओं के हितलाभ 
वितरित किए।
महिला एवं बाल विकास विभाग मंत्री निर्मला 
भूरिया ने कहा कि “सेवा सेतु अभियान—
सरकार आपके द्वार” के माध्यम से शासन की 
जनकल्याणकारी योजनाओं एवं सेवाओं को 
पात्र हितग्राहियों तक पहुंचाने के लिए निरंतर 
शिविर आयोजित किए जा रहे हैं। इन शिविरों में 
अधिकारियों-कर्मचारियों, जनप्रतिनिधियों एवं 
नागरिकों की सहभागिता हो रही है। प्रधानमंत्री 
नरेंद्र मोदी के सार्वजनिक जीवन में सेवा के 
25 वर्ष पूर्ण होने के उपलक्ष्य में संचालित सेवा 
संकल्प अभियान के अंतर्गत विभिन्न जनसेवा 
गतिविधियां आयोजित की जा रही हैं। मंत्री 
भूरिया ने कहा कि मुख्यमंत्री की मंशानुसार 
शासन की योजनाओं का लाभ प्रत्येक पात्र 
हितग्राही तक पहुंचना चाहिए। इसी उद्देश्य से 
सेवा सेतु शिविरों में नागरिकों से आवेदन प्राप्त 
कर पात्रतानुसार उनका त्वरित निराकरण करते 
हुए मौके पर ही हितलाभ प्रदान किए जा रहे 
हैं। उन्होंने कहा कि लाड़ली बहना योजना, 

लाड़ली लक्ष्मी योजना एवं आयुष्मान भारत 
योजना सहित शासन की विभिन्न योजनाओं 
का लाभ पात्र हितग्राहियों तक पहुंचाया जा 
रहा है। कलेक्टर डॉ. योगेश तुकाराम भरसट ने 
कहा कि जिले में 17 सितम्बर से 17 अक्टूबर 
तक सेवा संकल्प अभियान के अंतर्गत विभिन्न 
गतिविधियों का आयोजन किया जा रहा है। 
उन्होंने बताया कि 03 अक्टूबर को जिले 
के सभी 6 विकासखंडों के ग्रामीण क्षेत्रों में 
आयोजित सेवा सेतु शिविरों में 23 हजार से 
अधिक आवेदन प्राप्त हुए, जिनमें लगभग 
1500 आवेदनों का त्वरित निराकरण किया 
गया। शेष आवेदनों का भी प्राथमिकता के 
साथ शीघ्र निराकरण सुनिश्चित किया जाएगा। 
जिला अध्यक्ष भानु भूरिया ने कहा कि सेवा 
सेतु अभियान का उद्देश्य शासन और नागरिकों 
के बीच सेवा का सेतु बनाकर वंचित एवं पात्र 

व्यक्तियों तक योजनाओं का लाभ पहुंचाना है। 
प्रधानमंत्री एवं मुख्यमंत्री की मंशानुसार शासन 
की जनकल्याणकारी योजनाओं से प्रत्येक पात्र 
व्यक्ति को लाभान्वित करने की दिशा में यह 
अभियान महत्वपूर्ण भूमिका निभा रहा है। नगर 
पालिका अध्यक्ष कविता सिंगार ने नागरिकों से 
सेवा सेतु शिविर का अधिक से अधिक लाभ 
लेने का आग्रह करते हुए कहा कि पात्र नागरिक 
अपनी समस्याओं एवं योजनाओं से संबंधित 
आवेदन शिविर में प्रस्तुत करें, ताकि उनका 
नियमानुसार निराकरण कर हितलाभ प्रदान 
किया जा सके। कार्यक्रम के दौरान अतिथियों 
ने विभिन्न विभागों द्वारा लगाए गए स्टॉलों 
का निरीक्षण किया। स्टॉलों पर नागरिकों के 
आवेदन प्राप्त करने, पंजीयन, पात्रता परीक्षण 
एवं योजनाओं के त्वरित हितलाभ उपलब्ध 
कराने की व्यवस्थाओं की जानकारी ली गई।

स्वतंत्र लोकतंत्र । संवाददाता 
झाबुआ

संपादकीय....
वैश्विक खाद्य संकट की आहट!

वैश्विक स्तरपर दुनियाँ की अर्थव्यवस्था के सामने अब एक ऐसा संकट आकार लेता दिखाई 
दे रहा है,जिसका सीधा संबंध प्रत्येक व्यक्ति की रसोई,भोजन की उपलब्धता और घरेलू बजट 
से है।रूस-यूक्रेन युद्ध, पश्चिम एशिया में संघर्ष,उर्वरकों की आपूर्ति में बाधाएं, ऊर्जा बाजार 
की अस्थिरता और संभावित शक्तिशाली एल नीनो ने वैश्विक खाद्य सुरक्षा को लेकर चिंताएं 
बढ़ा दी हैं।इसी पृष्ठभूमि में भारत के विदेशमंत्री ने 29 सितंबर 2026 को न्यूयॉर्क में एशिया 
सोसाइटी के एक कार्यक्रम में आने वाले महीनों में बड़े खाद्य संकट की आशंका व्यक्त की।उनका 
संदेश स्पष्ट था कि युद्धों का प्रभाव केवल सीमाओं और सैन्य मोर्चों तक सीमित नहीं रहता, 
बल्कि खाद्यान्न, उर्वरक,ऊर्जा और विकासशील देशों की आर्थिक स्थिरता तक पहुंचता है। मैं 
एडवोकेट किशन सनमुखदास भावनानीं गोंदिया महाराष्ट्र यह बताना चाहूंगा कि इसी वैश्विक 
चिंता के बीच भारत सरकार ने त्योहारों से पहले चीनी की जमाखोरी,कृत्रिम किल्लत और 
सट्टेबाजी रोकने के लिए स्टॉक सीमा को और सख्त कर दिया है।यह घटनाक्रम एक महत्वपूर्ण 
प्रश्न खड़ा करता है कि क्या आने वाले महीनों में खाद्य पदार्थों की कीमतों पर दबाव बढ़ेगा और 
क्या 2027 तक आम आदमी की थाली सटीकता से  पहले से अधिक महंगी हो सकती है?  
साथियों बात अगर हम चीनी की जमाखोरी पर केंद्र सरकार का सख्त प्रहार,15 अक्टूबर 
से लागू होंगे नए नियम इसको समझने की करें तो, भारत सरकार के उपभोक्ता मामले, 
खाद्य एवं सार्वजनिक वितरण मंत्रालय के खाद्य एवं सार्वजनिक वितरण विभाग ने 1 
अक्टूबर 2026 को चीनी की उपलब्धता और कीमतों कोनियंत्रित रखने के लिए संशोधित 
स्टॉक होल्डिंग व्यवस्था की घोषणा की इसका उद्देश्य त्योहारों के दौरान पर्याप्त आपूर्ति 
सुनिश्चित करना,जमाखोरी रोकना और उपभोक्ताओं के हितों की रक्षा करना है। नई व्यवस्था 
के अनुसार 15 अक्टूबर से 30 नवंबर 2026 तक चीनी व्यापारियों के लिए स्टॉक रखने 
की अधिकतम अवधि 15 दिन निर्धारित की गई है। सामान्य क्षेत्रों में स्टॉक सीमा 1,000 
क्विंटल रखी गई है, जबकि कोलकाता तथा उसके विस्तारित महानगरीय क्षेत्र और असम 
के लिए 2,000 क्विंटल की सीमा निर्धारित है। यह निर्णय आवश्यक वस्तु अधिनियम, 
1955 के अंतर्गत सरकार की बाजार नियामक शक्तियों के व्यापक संदर्भ में लिया गया है।  
साथियों,इससे पहले 1 सितंबर को सरकार ने 15 सितंबर से 30 नवंबर तक व्यापारियों की स्टॉक 
सीमा 4,000 क्विंटल से घटाकर 2,000 क्विंटल की थी। अब इसे और कम करके 1,000 
क्विंटल करना बाजार में अनावश्यक भंडारण और कृत्रिम मूल्यवृद्धि पर नियंत्रण की दिशा में 
महत्वपूर्ण कदम है।सरकार की ओर से उपलब्ध कराए गए आंकड़ों के अनुसार अगस्त की तुलना 
में चीनी की खुदरा कीमत लगभग 15 प्रतिशत और एक्स-मिल कीमत करीब 28 प्रतिशत कम हुई 
है। इसका अर्थ यह है कि सरकार केवल कीमतों में वृद्धि रोकने का प्रयास नहीं कर रही, बल्कि 
मिलों से लेकर व्यापारियों और अंतिम उपभोक्ताओं तक मूल्य लाभ पहुंचाने पर भी जोर दे रही 
है। साथियों बात अगर हम भारत के विदेशमंत्री की चेतावनी: दुनिया के सामने खाद्य संकट का 
नया मोर्चा को समझने की करें तो उन्होंने न्यूयॉर्क में एशिया सोसाइटी के कार्यक्रम में कहा कि 
यूक्रेन और पश्चिम एशिया के संघर्षों के कारण खाद्यान्न तथा उर्वरकों की आपूर्ति पर गंभीर दबाव 
बन रहा है।उनके अनुसार ऊर्जा, खाद्य, उर्वरक और वित्तीय चुनौतियों का संयुक्त प्रभाव वैश्विक 
दक्षिण के देशों के लिए अत्यंत तनावपूर्ण स्थिति पैदा कर रहा है।

समाज के अतंिम व्यक्ति तक पहुं चे योजना का लाभ
ग्राम चिचंगोहन में शिविर आयोजित किया, सासंद पाटिल ने कहा

   

‘‘मुख्यमंत्री जनविश्वास अभियान‘‘ एवं 
‘‘सेवा संकल्प अभियान‘‘ के अंतर्गत 
सेवा सेतु अभियान के तहत शनिवार को 
छैगांवमाखन ब्लॉक के ग्राम चिंचगोहन में 
शिविर आयोजित किया गया। कार्यक्रम 
को संबोधित करते हुए सांसद ज्ञानेश्वर 
पाटिल ने कहा कि सरकार का उद्देश्य 
योजनाओं का लाभ समाज के अंतिम 
व्यक्ति तक पहुंचाना है। सेवा से संकल्प 
अभियान के माध्यम से सरकार ग्रामीणों 
के बीच पहुंचकर स्वास्थ्य सुविधाएं और 
योजनाओं का लाभ उपलब्ध करा रही है। 
उन्होंने क्षेत्र में हुए सड़क, सिंचाई, बिजली 
और कृषि विकास का उल्लेख करते हुए 
जल संरक्षण को सभी की जिम्मेदारी 
बताया।
उन्होंने कहा कि वर्षा जल की एक-एक बूंद 
बचाने और पौधों को पेड़ बनाने का संकल्प 
लेकर सभी को मिलकर कार्य करना होगा। 

पंधाना विधायक छाया मोरे ने कहा कि सरकार 
आपके द्वार अभियान का उद्देश्य ग्रामीणों को 
योजनाओं का लाभ लेने के लिए कार्यालयों 
के चक्कर लगाने से मुक्त करना है। शिविर 
में ही पंजीयन एवं योजनाओं का लाभ दिया 
जा रहा है। उन्होंने प्राकृतिक एवं जैविक खेती 
अपनाने, स्वच्छता बनाए रखने तथा क्षेत्र में 
जारी विकास कार्यों का उल्लेख किया। महापौर 
अमृता यादव ने कहा कि शिक्षा और महिला 
सशक्तिकरण देश के उज्ज्वल भविष्य की 
आधारशिला हैं। महिलाओं को शिक्षा, स्वास्थ्य 
और आत्मनिर्भरता के अवसर उपलब्ध कराने 
से परिवार और समाज मजबूत होगा। उन्होंने 
नागरिकों से शिविर का लाभ लेने तथा अन्य 

लोगों को भी इसकी जानकारी देने की अपील 
की। इसके अलावा शिविर में कलेक्टर ऋषव 
गुप्ता ने ग्रामीणों से विभिन्न विभागों द्वारा लगाए 
गए शिविरों का अधिक से अधिक लाभ लेने 
की अपील की। उन्होंने कहा कि स्वास्थ्य 
शिविर में बी.पी. सुगर हेमोगलोबिन की जांच 
के साथ में टीवी की जांच के लिये एक्सरे भी 
करवाएं। उन्होंने ग्रामीण अपने घर के पानी का 
नमूना लाकर निःशुल्क जांच कराएं। महिलाओं 
को आंगनबाड़ी शिविर में पहुंचकर टेक होम 
राशन से पौष्टिक व्यंजन बनाने की जानकारी 
लेने तथा राजस्व संबंधी लंबित मामलों के 
निराकरण के लिए राजस्व शिविर का लाभ लेने 
की बात कही।

श्रद्धालु वेबसाइट से बुकिंग कर उठा रहे लाभ

श्री ओंकारेश्वर मंदिर ट्रस्ट द्वारा 
श्रद्धालुओं की सुविधा एवं आध्यात्मिक 
अनुभव को समृद्ध बनाने के उद्देश्य से 
प्रारंभ की गई ओंकार पर्वत परिक्रमा सेवा 
को अच्छा प्रतिसाद मिल रहा है। देश के 
विभिन्न हिस्सों से ओंकारेश्वर आने वाले 
श्रद्धालु वेबसाइट के माध्यम से परिक्रमा 
की बुकिंग कर इस सेवा का लाभ उठा 
रहे हैं। 
इसी क्रम में दिल्ली से श्री करण मित्रा, रांची 
से अभिषेक राज तथा पुणे से विद्या अय्यर ने 
अपने-अपने समूह के साथ ओंकार पर्वत की 

परिक्रमा की। परिक्रमा के दौरान मंदिर ट्रस्ट के 
गाइड श्रद्धालुओं के साथ रहे और उन्हें ओंकार 
पर्वत परिक्रमा की धार्मिक एवं आध्यात्मिक 
महिमा के साथ-साथ मार्ग में आने वाले 
दर्शनीय एवं पुरातात्विक स्थलों की जानकारी 
दी। विभिन्न मंदिरों के धार्मिक एवं ऐतिहासिक 
महत्व से भी श्रद्धालुओं को अवगत कराया 
गया। परिक्रमा सेवा को और बेहतर बनाने के 
लिए कुछ सुझाव भी दिए गए, जिन पर मंदिर 
ट्रस्ट द्वारा आगामी समय में अमल किए जाने 
की बात कही गई। श्रद्धालुओं की सुविधा को 
ध्यान में रखते हुए परिक्रमा मार्ग में विश्राम 
स्थल, शीतल पेयजल एवं स्वल्पाहार की 
व्यवस्था भी की जा रही है। परिक्रमा के दौरान 
धार्मिक स्थलों की जानकारी मिल रही।      

स्वतंत्र लोकतंत्र । संवाददाता 
खंडवा

अनाथ बच्चों  को वितरित की आवश्यक सामग्री, शिक्षा के प्रति किया जागरूक
सेवा मेरा योगदान कार्यक्रम के तह हुआ आयोजन

सेवा संकल्प अभियान के अंतर्गत 
संचालित सेवा मेरा योगदान कार्यक्रम 
के तहत आज कलेक्टर कार्यालय के 
ऑडिटोरियम हॉल में कलेक्टर श्रीमती 
नीतू माथुर की अध्यक्षता में अनाथ 
बच्चों के लिए सेवा एवं सहयोग कार्यक्रम 
आयोजित किया गया। कार्यक्रम में 
कलेक्टर माथुर ने बच्चों को कपड़े, जूते-
चप्पल, स्टेशनरी सहित अन्य आवश्यक 
सामग्री का वितरण किया। साथ ही बच्चों 
के साथ संवाद कर विभिन्न रचनात्मक 
गतिविधियों में सहभागिता की।
इस दौरान कलेक्टर माथुर ने बच्चों से उनकी 
शिक्षा एवं भविष्य के लक्ष्यों के संबंध में चर्चा 

की। उन्होंने बच्चों को प्रेरित करते हुए कहा 
कि जीवन में परिस्थितियां चाहे जैसी भी हों, 
शिक्षा कभी नहीं छोड़नी चाहिए। आज किया 
गया संघर्ष भविष्य में सफलता का मार्ग प्रशस्त 
करता है। प्रत्येक बच्चे को अपने लक्ष्य निर्धारित 
कर उन्हें हासिल करने के लिए निरंतर प्रयास 
करना चाहिए और आत्मनिर्भर बनकर अपने 
पैरों पर खड़ा होना चाहिए। उन्होंने बच्चों को 
पढ़ाई में बेहतर प्रदर्शन करने के लिए प्रोत्साहित 
करते हुए कहा कि जो बच्चे वर्तमान में बी 
ग्रेड में हैं, वे ए ग्रेड प्राप्त करने का प्रयास 
करें तथा ए ग्रेड प्राप्त करने वाले बच्चे अपना 
प्रदर्शन निरंतर बेहतर बनाए रखें। उन्होंने कहा 
कि शिक्षा या अन्य किसी भी क्षेत्र में कठिनाई 
आने पर प्रशासन सदैव बच्चों की सहायता के 
लिए तत्पर रहेगा। कलेक्टर माथुर ने उपस्थित 

अभिभावकों को भी प्रेरित करते हुए कहा कि वे स्वयं भी आजीविका संबंधी गतिविधियों से जुड़ें तथा स्व-सहायता समूहों के माध्यम से सिलाई 
सहित अन्य रोजगारमूलक गतिविधियां अपनाकर आत्मनिर्भर बनने का प्रयास करें।

स्वतंत्र लोकतंत्र । संवाददाता 
अालीराजपुर

लाभ शिविर आयोजित
सेवा संकल्प अभियान के अंतर्गत नगर 
पालिका परिषद आलीराजपुर द्वारा सेवा सेतु 
अभियान के तहत हितग्राही लाभ शिविर का 
आयोजन कलेक्टर नीतू माथुर की अध्यक्षता में 
किया गया। शिविर में नगर पालिका से संबंधित 
विभिन्न जनकल्याणकारी योजनाओं के पात्र 
हितग्राहियों को लाभान्वित करने एवं उनकी 
समस्याओं के निराकरण की कार्यवाही की गई। 
शिविर में प्रधानमंत्री आवास योजना, सामाजिक 
सुरक्षा पेंशन योजना, राष्ट्रीय परिवार सहायता 
योजना सहित अन्य शासकीय योजनाओं के 
संबंध में हितग्राहियों को जानकारी दी।   

स्वतंत्र लोकतंत्र । संवाददाता 
ओंकारेश्वर



खरगोन, सोमवार 05 अक्टूबर 2026 05 खरगोन सिटी
एक माह से फरार 10 हजार का इनामी हत्यारा जयपुर से गिरफ्तार

पुलिस ने 5 राज्यों  में 10 हजार किलोमीटर पीछा कर दबोचा

बहुचर्चित नीलोफर हत्याकांड में खरगोन 
पुलिस को बड़ी सफलता मिली है। एक 
माह से अधिक समय से फरार चल रहे 
मुख्य आरोपी पति नईम खान निवासी 
बड़ी मोहन टॉकीज को पुलिस ने जयपुर, 
राजस्थान से गिरफ्तार कर लिया है। 
आरोपी को पकड़ने के लिए पुलिस टीम 
ने लगभग 10,000 किलोमीटर का सफर 
तय कर 5 राज्यों में पीछा किया।
16 अगस्त को फरहान शेख ने थाना कोतवाली 
में सूचना दी कि उसकी बहन नीलोफर 
पति नईम फतेह की 15 अगस्त को एसिड 
पीने से मौत हो गई और पति नईम ने बिना 
पोस्टमार्टम कराए शव दफना दिया। परिजनों 
ने शंका जताते हुए पोस्टमार्टम की मांग की। 

कार्यपालिक दंडाधिकारी की मौजूदगी में कब्र 
से शव निकलवाकर डॉक्टरों की विशेष टीम से 
पोस्टमार्टम कराया। जांच में सामने आया कि 

नईम ने नीलोफर के साथ मारपीट-प्रताड़ना की, 
जिससे उसकी मौत हुई और साक्ष्य छिपाने के 
लिए जल्दबाजी में शव दफनाया।

फरारी और गिरफ्तारी का 
रोमाचं 

आरोपी के फरार होने पर एसपी रविन्द्र वर्मा 
ने 10,000 रुपये का इनाम घोषित किया और 
लुक आउट नोटिस जारी कराया। एसडीओपी 
सौरभ तोमर के मार्गदर्शन में कोतवाली और 
जैतापुर थाने की संयुक्त विशेष टीम गठित की 
गई। आरोपी पुलिस से बचने के लिए इंदौर, 
पंजाब, हरियाणा, दिल्ली और राजस्थान में 
लगातार ठिकाने बदल रहा था। देश छोड़ने 
की आशंका भी थी। गिरफ्तारी के लिए पुलिस 
टीम ने फील्ड दक्षता दिखाते हुए अपना हुलिया 
बदलकर ढाबे पर काम किया, ई-रिक्शा 
चलाई, पान दुकान पर काम किया और गैस 
टंकी बांटने का काम भी किया। आखिरकार 
5 दिन की अथक मेहनत के बाद जयपुर में 
उसे दबोचा गया। गिरफ्तारी में थाना प्रभारी 

कोतवाली निरीक्षक बीएल मंडलोई, थाना 
प्रभारी जैतापुर उनि सुदर्शन कलोसिया, उनि 
दीवानसिंह नारगवे, प्रआर श्याम पंवार, 
संतोष शुक्ला, आर मुकेश मण्डलोई, साइबर 
सेल प्रभारी उनि दीपक तलवारे, आर सचिन 
चौधरी, प्रआर सुरेश का विशेष योगदान रहा।

स्वतंत्र लोकतंत्र । संवाददाता 
खरगोन

कंस वध और रुक्मणि-कृष्ण विवाह की कथा सुन 
भावुक हुए श्रद्धालु, चुनरी यात्रा में उमड़ा जनसैलाब 

मुख्य मनोरथी पूर्व प्रांतीय अध्यक्ष संजय गुप्ता व समस्त गुप्ता परिवार 

पितृ पक्ष के पावन अवसर पर पितरों की 
आत्मशांति और मोक्ष की कामना को 
लेकर मंडलेश्वर में चल रही मोक्षदायिनी 
श्रीमद् भागवत कथा के पांचवें दिवस 
शनिवार को कंस वध और रुक्मणि-
कृष्ण विवाह का भव्य प्रसंग सुनाया गया। 
कथा सुनकर श्रद्धालु भाव-विभोर हो गए 
और भजनों पर जमकर नाचे।
कथा के मुख्य मनोरथी पूर्व प्रांतीय अध्यक्ष 
संजय गुप्ता व समस्त गुप्ता परिवार हैं। कथा 
का वाचन कथा व्यास पं. जितेन्द्र बडोले कर 
रहे हैं। कथा स्थल को फूलों से सजाया गया है। 
व्यासपीठ के पीछे जय सीताराम, नर्मदे हर और 
जय श्रीकृष्ण के जयकारों के साथ हनुमान जी, 
मां नर्मदा और बालकृष्ण का भव्य बैकड्रॉप 
लगाया गया है, जो आकर्षण का केंद्र बना 
हुआ है। पांचवें दिन पं. बडोले ने बताया कि 
भगवान श्रीकृष्ण और गोपियों के बीच संवाद 
हुआ। राधा जी का भगवान श्रीकृष्ण के साथ 
मानसिक संबंध और प्रेम के प्रसंग को सुनकर 
उपस्थित जन भावुक हो गए। उन्होंने गोपी गीत 
के महत्व पर प्रकाश डालते हुए कहा कि शास्त्रों 
में उल्लेख है कि वैदिक विधि से गोपी गीत 

का पाठ करने से मनुष्य को हृदय संबंधी रोग 
नहीं होता। आज व्यास जी ने करुणा रस से 
ओत-प्रोत वाणी में कथा सुनाई, जिसे सुनकर 
कई श्रद्धालुओं की आंखें नम हो गईं। इसके 
बाद कंस वध की कथा का विस्तार से वर्णन 
किया गया। उन्होंने बताया कि अक्रूर जी के 
द्वारा श्रीकृष्ण-बलराम को मथुरा बुलाया जाना, 
धनुष भंग और फिर कंस का वध कर प्रजा को 
उसके अत्याचारों से मुक्त कराने की लीला का 
वर्णन सुन श्रद्धालु जय श्रीकृष्ण के जयकारे 
लगाने लगे। कथा के दूसरे भाग में भगवान 
श्रीकृष्ण और रुक्मणि जी के विवाह का प्रसंग 
सुनाया गया। पहले भगवान श्रीकृष्ण द्वारा 
रुक्मणि के गुणों का वर्णन किया गया और फिर 

विधि-विधान से विवाह संपन्न कराया गया। इस 
दौरान कथा मंडप में बाल कलाकारों द्वारा राधा-
कृष्ण और रुक्मणि की सुंदर और आकर्षक 
झांकी सजाई गई। पीले और हरे वस्त्रों में सजे 
बाल कलाकारों की झांकी को सभी श्रद्धालुओं 
ने खूब सराहा। विवाह प्रसंग के दौरान बड़ी 
संख्या में मातृशक्ति और समाजजन उपस्थित 
रहे। पांचवें दिवस कथा के समापन पर गुप्ता 
परिवार के नेतृत्व में भव्य चुनरी यात्रा निकाली 
गई। यात्रा कथा स्थल से मां नर्मदा तट तक 
गई, जहां वैदिक मंत्रोच्चार के साथ मां नर्मदा 
को चुनरी अर्पित की गई और पितरों की मोक्ष 
कामना की गई। इस दौरान बड़ी संख्या में 
महिलाएं सिर पर चुनरी लेकर शामिल हुईं।

स्वतंत्र लोकतंत्र । संवाददाता 
खरगोन

आदि कैलाश के दिव्य दर्शन 
कर लौटा खरगोन का दल 

भगवान शिव के पंच कैलाश में से एक 
आदि कैलाश की आध्यात्मिक यात्रा 
पूर्ण कर खरगोन का छह सदस्यीय दल 
सकुशल शहर लौट आया। दल ने ओंकार 
पर्वत और आदि कैलाश धाम के दर्शन 
कर देश में अमन-शांति और सर्वजन 
कल्याण की प्रार्थना की।
दल में कैलाशी प्रतीक गुप्ता, जितेंद्र गुप्ता, रवि 
सुगंधि, रोहित महाजन, गौरव पंडित, निलेश 
गुप्ता और कैलाशी गौरव अरोरा शामिल रहे। 

यात्रा में दिल्ली सहित विभिन्न प्रांतों से आए 
करीब 30 श्रद्धालु भी साथ रहे, जिससे 'एक 
भारत-सनातन संस्कृति' की एकता की भावना 
और मजबूत हुई। कैलाशी गौरव अरोरा ने बताया 
कि आदि कैलाश भगवान शिव की प्राचीन 
तपस्थली है। यहां की प्राकृतिक सुंदरता और 
आध्यात्मिक ऊर्जा का अनुभव अविस्मरणीय 
रहा। सदस्यों ने कहा कि यह यात्रा केवल तीर्थ 
नहीं, बल्कि सनातन संस्कृति, सत्य, सेवा, 
सद्भाव और करुणा के मूल्यों को नई पीढ़ी 
तक पहुंचाने का संदेश है। दल ने प्रार्थना की 
कि सनातन संस्कृति का संरक्षण हो और हर 
परिवार सुखी-स्वस्थ रहे। 

ज्योति नगर में भव्य पाडंाल में सजेगा मा ं
का दरबार,तैयारियो ंको लेकर हुई बैठक 

तैयारियो,ं सुरक्षा और व्यवस्था पर विस्तृत चर्चा की

ज्योति नगर में आगामी नवरात्रि पर्व को 
लेकर नवदुर्गा उत्सव समिति की बैठक 
आयोजित हुई। जिसमें गरबा महोत्सव 
की तैयारियों, सुरक्षा और व्यवस्था पर 
विस्तृत चर्चा की गई। समिति ने निर्णय 
लिया कि गत वर्ष की भांति इस वर्ष भी 
माता का भव्य पांडाल अलग स्वरूप में 
सजाया जाएगा। 11 अक्टूबर को माता 
की स्थापना से पूर्व भव्य चल समारोह भी 
निकलेगा।
समिति अध्यक्ष इंजी. नीतिन मालवीय ने बताया 
कि ज्योतेश्वर महादेव मंदिर परिसर में 100 
बाय 100 के विशाल पांडाल में माता का दिव्य 
दरबार एवं गरबा पांडाल सजाया जाएगा। पंडाल 
का भूमिपूजन व निर्माण कार्य शुरू हो चुका है। 
घट स्थापना के साथ 9 दिनों तक पारंपरिक और 
आधुनिक धुनों पर गरबा-डांडिया रास होगा। 
कॉलोनी की गरबा मंडली के साथ ही अन्य 
प्रदेश व जिलों की मंडलियों को भी आमंत्रित 
किया जाएगा। गरबों के साथ सनातनी संस्कृति 

की महत्ता पर सांस्कृतिक प्रस्तुतियां भी होंगी। 
सुरक्षा के लिए स्वयंसेवकों की टीम, 
पेयजल, स्वच्छता, प्राथमिक उपचार, 
पर्याप्त रोशनी, सीसीटीवी कैमरे की 
व्यवस्था रहेगी। इसके अलावा प्रशासन से 
भी सहयोग लिया जाएगा। प्रत्येक संध्या 
महाआरती के बाद महाप्रसाद वितरण होगा। 
प्रचार-प्रमुख दिलीप सोनी ने बताया कि 

आयोजन का उद्देश्य क्षेत्र में धार्मिक सौहार्द 
और उत्साह का वातावरण बनाना है। बैठक में  
राजेश पाल, राघवेंद्र आचार्य, मनीष गडकरी, 
प्रकाश चौरे, सचिन मालवीय, पंचानन राठौर, 
हरीश पाल, राजेश परमार्थी, रवि सोनी, प्रमोद 
जोशी, महेंद्र जायसवाल, मनीष शर्मा, प्रदीप 
पटेल, अर्पित जायसवाल, नितांशु पाल, सचिन 
नीमा।

स्वतंत्र लोकतंत्र । संवाददाता 

ज्योति नगर में गंूजी डाडंिया की खनक, 
गरबा आराधना के लिए की रिहर्सल शुरू 

नवरात्रि से पहले ही ज्योति नगर में गरबा की 
तैयारी जोरों पर है। डांडिया की खनक के साथ 
महिलाएं, युवतियां और बालिकाएं प्रतिदिन 
शाम को सामूहिक गरबा प्रैक्टिस में जुट रही हैं। 
विभिन्न आयु वर्ग की प्रतिभागी उत्साह के साथ 
भाग ले रही हैं।
ज्योति नगर उत्सव समिति के अध्यक्ष इंजी. 
नीतिन मालवीय ने बताया कि यहां धार्मिक 
आयोजन भक्ति के साथ सामाजिक एकजुटता 
और सांस्कृतिक विरासत को जीवंत रखने का 

माध्यम हैं। प्रयास है कि माता की आराधना 
के साथ श्रद्धालुओं को सनातन संस्कृति 
और पारंपरिक गरबा से जोड़ा जाए। प्रशिक्षक 
अन्नपूर्णा सिकरवार एवं सलोनी पटेल गरबा 
की विभिन्न शैलियों, एक ताली, दो ताली, 
तालबद्ध मुद्राओं का अभ्यास करा रही हैं। 
पारंपरिक गुजराती गरबा के साथ क्षेत्रीय 
शैलियों का समावेश भी हो रहा है। बच्चों में 
भी खासा उत्साह है। प्रचार प्रभारी दिलीप सोनी 
ने बताया कि नियमित अभ्यास के बाद नवरात्रि 
में प्रतिभागी पारंपरिक परिधानों में आकर्षक 
प्रस्तुति देंगे। गरबा केवल नृत्य नहीं, भक्ति, 
संस्कार और सामूहिकता का उत्सव है, जो 

स्वतंत्र लोकतंत्र । संवददाता 

नशामुक्ति का संदेश दिया
सेवा संकल्प अभियान के तहत सामाजिक 
न्याय विभाग ने कलेक्ट्रेट परिसर में जिला 
स्तरीय नशामुक्ति कार्यक्रम आयोजित किया। 
अधिकारियों-कर्मचारियों को नशामुक्ति की 
शपथ दिलाई गई और नशामुक्ति रथ व नुक्कड़ 
नाटक दल को हरी झंडी दिखाकर रवाना किया 
गया। कार्यक्रम में जिला पंचायत CEO मिलिंद 
कुमार नागदेवे, अतिरिक्त CEO राजेश कुमार 
शाक्य सहित विभागीय अधिकारी मौजूद रहे। 
नशे के दुष्प्रभावों को दिखाया गया।

भगवान शिव से की राष्ट्र कल्याण की कामना 

सेवा संकल्प अभियान के अतंर्गत सेवा सेत ुअभियान सरकार आपके द्वार

सेवा संकल्प अभियान के प्रमुख घटक 
सेवा सेतु अभियान सरकार आपके द्वार 
के अंतर्गत मंदसौर जिले में 4 अक्टूबर 
को 11 नगरीय निकायों में जन समस्या 
निवारण शिविर आयोजित किए गए। सेवा 
सेतु अभियान के तहत मंदसौर, भानपुरा, 
गरोठ, पिपलियामंडी, सीतामऊ, नगर 
परिषद मल्हारगढ़, नारायणगढ़, सुवासरा 
, भैसोदा, शामगढ़, नगरी एवं दलोदा में 
शिविर आयोजित किये जा कर शासन 
की योजनाओं से आमजन को लाभान्वित 
किया गया। 
इस दौरान शिविर आयोजित करने वाले 
नगरीय निकायों में साढ़े पांच हजार से अधिक 

व्यक्तियों को लाभान्वित किया गया शिविरों में 
7141 आवेदन प्राप्त हुए इसके अलावा 190 
व्यक्तियों के आवेदनों को निराकरण करने के 
लिए समय सीमा दी गई। शासन की योजनाओं 
के लाभ प्रदान करने के साथ उनकी समस्याएं 
निराकृत की गई। शिविर में शासन की विभिन्न 
योजनाओं से हितग्राहियों को अतिथियों के हाथों 
लाभान्वित किया गया। इस अवसर पर सांसद 
सुधीर गुप्ता ने अपने संबोधन में कहा कि 
प्रधानमंत्री नरेंद्र मोदी ने देश सेवा का संकल्प 
लिया है उनके नेतृत्व में देश आगे बढ़ रहा है 
देश में लोग तरक्की कर रहे हैं आयुष्मान कार्ड 
के माध्यम से 5 लाख रुपए तक का निशुल्क 
उपचार लोगों को प्राप्त हो रहा है देश में 14 
लाख आंगनबाडियां कार्य कर रही है जिनमें से 
97 हजार मध्य प्रदेश में है आंगन वाड़ियों के 

माध्यम से बच्चे कुपोषण से मुक्त होकर स्वस्थ हो रहे हैं पोषण आहार का लाभ मिल रहा है । शिक्षा स्वास्थ्य आदि बुनियादी सुविधाओं के विकास 
में तेजी से कार्य किया गया है देश के लोगों की औसत आयु में वृद्धि हुई है।       

स्वतंत्र लोकतंत्र । संवाददाता 
मंदसौर

पूर्व विधायक यशपाल सिंह सिसोदिया ने अपने 
संबोधन में कहा कि प्रधानमंत्री नरेंद्र मोदी 
की जन सेवा के 25 वर्ष के उपलक्ष में सेवा 
संकल्प अभियान संचालित किया जा रहा है 
जिसका अंतर्गत कई प्रेरणादायक आयोजन तथा 
सकारात्मक गतिविधियां आयोजित की जा रही 
है सेवा सेतु अभियान भी उक्त अभियान का 
एक प्रमुख घटक है जिसके अंतर्गत शासन की 
योजनाओं से आमजन को लाभान्वित किया जा 
रहा है आमजन की समस्याओं का निराकरण 
किया जा रहा है। कलेक्टर दिव्यांक सिंह ने 
कहा कि शहरी क्षेत्र में सेवा सेतु अभियान के 
अंतर्गत शिविर लगाए जा रहे हैं शासन की मंशा 
अनुसार आमजन को लाभ प्रदान दिया जा रहा।    

सेवा संकल्प अभियान के तहत नगरीय निकायो ं
में ‘सेवा सेतु’ शिविर किए गए आयोजित

योजनाओ ंकी जानकारी देने के लिए योजना प्रदर्शनी एवं सूचना स्टॉल लगाए 

सेवा संकल्प अभियान के अंतर्गत 
संचालित ‘सेवा सेतु अभियान-सरकार 
आपके द्वार’ के तहत जिले के सभी 
नगरीय निकायों में रविवार को शिविर 
आयोजित किए गए। शिविरों का उद्देश्य 
शासन की जनकल्याणकारी योजनाओं 
को आमजन तक पहुंचाने के साथ 
नागरिकों की समस्याओं, शिकायतों 
एवं विभिन्न योजनाओं से संबंधित 
आवेदनों का स्थानीय स्तर पर निराकरण 
सुनिश्चित करना रहा। शिविरों में विभिन्न 
विभागों द्वारा संचालित जनकल्याणकारी 
योजनाओं की जानकारी देने के लिए 
योजना प्रदर्शनी एवं सूचना स्टॉल लगाए 
गए। 
अधिकारियों एवं कर्मचारियों ने नागरिकों को 
पात्रता, आवेदन प्रक्रिया एवं योजनाओं के 
लाभ के संबंध में जानकारी दी। नागरिकों 
द्वारा विभिन्न योजनाओं में पंजीयन, लाभ प्राप्त 
करने तथा अपनी समस्याओं एवं शिकायतों 
के निराकरण के लिए आवेदन प्रस्तुत किए 
गए। प्राप्त आवेदनों को संबंधित विभागों एवं 
अधिकारियों को सौंपते हुए समय-सीमा में 
नियमानुसार निराकरण सुनिश्चित करने के 
निर्देश दिए गए। शिविरों में नागरिकों को यह 
सुविधा भी मिली कि वे अपनी समस्याओं और 
योजनाओं से संबंधित विषय सीधे अधिकारियों 
के समक्ष प्रस्तुत कर सकें। मनासा में विधायक 
श्री अनिरुद्ध माधव मारू हुए शामिल मनासा 

नगर परिषद में आयोजित शिविर में विधायक 
अनिरुद्ध माधव मारू शामिल हुए। उन्होंने 
शिविर में उपस्थित नागरिकों से संवाद करते 
हुए सेवा संकल्प अभियान के उद्देश्य की 
जानकारी दी। 
आवेदनो ंका जल्द निराकरण 

करें अधिकारी
उन्होंने नागरिकों से अपनी समस्याओं एवं 
शिकायतों से संबंधित आवेदन शिविर में 
प्रस्तुत करने का आग्रह किया तथा कहा कि 
प्राप्त आवेदनों को संबंधित अधिकारियों द्वारा 
प्राथमिकता के साथ देखते हुए नियमानुसार 
शीघ्र निराकरण सुनिश्चित किया जाएगा। 
विधायक मारू ने शिविर में लगाए गए 
विभिन्न विभागों के स्टॉलों का अवलोकन कर 
योजनाओं की जानकारी भी ली तथा आमजन 

को शासन की योजनाओं का अधिक से अधिक 
लाभ दिलाने पर जोर दिया। सभी नगरीय 
निकायों में हुई जनभागीदारी जिले के सिंगोली, 
जावद, रतनगढ़, जीरन,कुकडेश्वर सहित सभी 
नगरीय निकायों में भी शिविर आयोजित किए 
गए। इन शिविरों में नागरिकों ने उत्साहपूर्वक 
सहभागिता करते हुए अपनी समस्याएं एवं 
आवेदन अधिकारियों के समक्ष प्रस्तुत किए। 
विभिन्न विभागों के अधिकारियों-कर्मचारियों ने 
नागरिकों को योजनाओं की जानकारी देने के 
साथ उनके आवेदन प्राप्त किए। सेवा संकल्प 
अभियान के अंतर्गत आयोजित इन शिविरों के 
माध्यम से शासन की योजनाओं और सेवाओं 
को नागरिकों के नजदीक पहुंचाने तथा ‘सरकार 
आपके द्वार’ की भावना के अनुरूप स्थानीय 
स्तर पर जनसमस्याओं के समाधान की प्रक्रिया 
को प्रभावी बनाने का प्रयास किया गया।

स्वतंत्र लोकतंत्र । संवाददाता 
नीमच

सिगंल खबरें...
स्व-सहायता समूह ने बदली जिदंगी

स्वतंत्र लोकतंत्र। देवास। राष्ट्रीय ग्रामीण आजीविका मिशन से जुड़कर देवास जिले के ग्राम 
चौबाराधीरा की बबीता कुशवाह ने आत्मनिर्भरता की नई राह बनाई है। कभी मजदूरी कर परिवार 
का सहयोग करने वाली बबीता कुशवाह आज सिलाई, पशुपालन, सब्जी उत्पादन और नींबू की 
बगिया के माध्यम से सालाना करीब 1 लाख 50 हजार रुपए की आय अर्जित कर रही हैं। बबीता 
कुशवाह वर्ष 2023 में वैदिका स्व-सहायता समूह से जुड़ीं। समूह से जुड़ने के बाद उन्हें आर्थिक 
गतिविधियों को आगे बढ़ाने का अवसर मिला। उन्होंने समूह के माध्यम से ऋण लेकर सिलाई 
मशीन खरीदी और सिलाई का कार्य प्रारंभ किया। इससे उन्हें नियमित आय का साधन मिला और 
परिवार की आर्थिक स्थिति को मजबूत करने में मदद मिली। अपने काम को आगे बढ़ाने के लिए 
बबीता ने समूह के माध्यम से दूसरी बार ऋण लिया और पशुपालन का कार्य शुरू किया। इसके 
साथ ही उन्होंने कृषि गतिविधियों को भी अपनी आय का माध्यम बनाया। ‘एक बगिया मां के नाम’ 
अभियान से प्रेरित होकर उन्होंने 100 नींबू के पौधे लगाए। साथ ही सब्जी उत्पादन का कार्य भी 
शुरू किया। सिलाई, पशुपालन, नींबू उत्पादन और सब्जी उत्पादन जैसी विभिन्न गतिविधियों को 
एक साथ आगे बढ़ाकर उन्होंने अपनी आय के कई स्रोत विकसित किए। आज बबीता कुशवाह न 
केवल स्वयं आत्मनिर्भर बनी हैं, बल्कि उनके प्रयास ग्रामीण क्षेत्र की अन्य महिलाओं के लिए भी 
प्रेरणा बन रहे हैं। स्व-सहायता समूह से जुड़कर उन्होंने यह साबित किया है कि अवसर, मेहनत 
और सही मार्गदर्शन के साथ ग्रामीण महिलाएं भी अपने परिवार की आर्थिक स्थिति को मजबूत 
करने के साथ आत्मनिर्भरता की ओर बढ़ सकती हैं। अपनी सफलता के लिए बबीता कुशवाह 
प्रधानमंत्री नरेंद्र मोदी एवं मुख्यमंत्री डॉ. मोहन यादव के प्रति हृदय से आभार व्यक्त कर रही हैं।

6 को लगेगा निःशुल्क विशाल हृदय रोग शिविर 
स्वतंत्र लोकतंत्र। दतिया। राष्ट्रीय बाल स्वास्थ्य कार्यक्रम के अंतर्गत जिले के बच्चों के लिए 
आगामी 6 अक्टूबर को जिला चिकित्सालय दतिया परिसर में अनंत हार्ट हॉस्पिटल, भोपाल के 
सहयोग से निःशुल्क विशाल हृदय रोग स्वास्थ्य शिविर का आयोजन किया जाएगा। शिविर का 
शुभारंभ प्रातः 10 बजे से होगा। 0 से 18 वर्ष तक के बच्चों के लिए विशेष अवसर इस शिविर 
में 0 से 18 वर्ष तक के बच्चों के हृदय संबंधी रोगों की जांच एवं उपचार किया जाएगा। जांच 
के दौरान यदि किसी बच्चे में हृदय संबंधी बीमारी पाई जाती है और ऑपरेशन की आवश्यकता 
होती है, तो पात्र बच्चों का निःशुल्क उपचार एवं ऑपरेशन कराया जाएगा। जानकारी के अनसुार 
स्वास्थ्य विभाग द्वारा क्षेत्र के सभी अभिभावकों से अपील की गई है कि वे अपने बच्चों को इस 
महत्वपूर्ण शिविर का लाभ दिलाएं। जांच में बीमारी मिलने पर मिलेगी ऑपरेशन की सुविधा 
शिविर की सबसे बड़ी विशेषता यह है कि जांच के दौरान हृदय रोग से पीड़ित पाए जाने वाले 
बच्चों के आगे के उपचार की व्यवस्था भी की जाएगी। संबंधित बच्चों का प्रकरण तैयार कर 
आवश्यक प्रक्रिया पूरी कर निःशुल्क ऑपरेशन की सुविधा उपलब्ध कराई जाएगी। इससे आर्थिक 
रूप से कमजोर परिवारों को भी अपने बच्चों के हृदय रोग का बेहतर उपचार कराने का अवसर 
मिलेगा। स्वास्थ्य विभाग ने जिले के अभिभावकों से अपील की है कि वे 6 अक्टूबर को प्रातः 
10 बजे जिला चिकित्सालय दतिया परिसर में अपने 0 से 18 वर्ष तक के बच्चों को लेकर पहुंचें 
और शिविर का लाभ उठाएं।     

सेवा, सम्मान और अपनत्व का संदेश
शाजापुर में सेवा मेरा योगदान

मध्यप्रदेश शासन के निर्देशानुसार 
मध्यप्रदेश जन अभियान परिषद शाजापुर 
द्वारा “सेवा मेरा योगदान” कार्यक्रम के 
अंतर्गत वृद्धाश्रम में वृद्धजनों के सम्मान 
एवं सेवा कार्य का आयोजन किया गया।
कार्यक्रम में मुख्यमंत्री सामुदायिक नेतृत्व 
विकास पाठ्यक्रम (CMCLDP) के 
छात्र-छात्राओं एवं परामर्शदाताओं तथा 
नवांकुर संस्थाओं के प्रतिनिधियों ने 
वृद्धजनों के बीच पहुंचकर सेवा कार्य 
किया और उनका सम्मान कर उनके साथ 
आत्मीय संवाद स्थापित किया। कार्यक्रम 
का उद्देश्य वरिष्ठजनों की आवश्यकताओं 
एवं भावनाओं को समझना तथा समाज 
में सेवा, सहयोग और संवेदनशीलता की 
भावना को बढ़ावा देना रहा।
इस अवसर पर जिला समन्वयक विष्णु 
प्रसाद नागर ने कहा कि वृद्धजनों के प्रति 
संवेदनशीलता और सम्मान हमारी सामाजिक 

जिम्मेदारी है। हमें यह समझना होगा कि हमारे 
माता-पिता ने हमें जन्म से लेकर जीवन के 
हर पड़ाव तक अपना स्नेह, सहयोग और 
संरक्षण दिया है। ऐसे में जीवन के इस पड़ाव 
पर हमारा भी दायित्व है कि हम उनके प्रति प्रेम, 
सम्मान और सेवा का भाव रखें। उन्होंने कहा 
कि वृद्धाश्रम में रह रहे बुजुर्गों की सेवा और 
सहयोग करना हमारा कर्तव्य है, लेकिन साथ 

ही हमें अपनी भारतीय पारिवारिक संस्कृति और 
संस्कारों को भी मजबूत बनाए रखना होगा, 
ताकि आने वाली पीढ़ियां माता-पिता और 
वरिष्ठजनों के सम्मान एवं सेवा की परंपरा 
को आगे बढ़ाएं। उन्होंने सभी से आग्रह किया 
कि अपने परिवारों में सकारात्मक एवं आत्मीय 
वातावरण का निर्माण करें तथा वरिष्ठजनों को 
सम्मान और अपनत्व प्रदान करें।

भाषण प्रतियोगिता हुई आयोजित

 

अवंतिका पुरी उज्जैनी में प्रधानमंत्री नरेंद्र 
मोदी के “सेवा संकल्प अभियान—सेवा 
और समर्पण के 25 वर्ष, जन सेवा से देश 
सेवा” तथा “देश के 25 करोड़ बच्चों के 
सपनों का भारत” की भावना के अंतर्गत 
शासकीय उत्कृष्ट उच्चतर माध्यमिक 
विद्यालय, माधव नगर, उज्जैन में राष्ट्रीय 
चित्रकला एवं भाषण प्रतियोगिता 
का आयोजन किया गया।  कार्यक्रम  
राज्यसभा सांसद उमेनाथ जी  महाराज के 
मुख्य आतिथ्य में संपन्न हुआ। 

विद्यालय के छात्र-छात्राओं ने उत्साहपूर्वक 
सहभागिता करते हुए चित्रकला एवं भाषण के 
माध्यम से देश के विकास, सेवा, राष्ट्र निर्माण 
एवं बच्चों के सपनों के भारत की परिकल्पना 
को अभिव्यक्त किया।  नगर निगम सभापति 
कलावती यादव, संजय अग्रवाल, जगदीश 
पांचाल, कल्याण शिवहरे, जिला पंचायत 
उपाध्यक्ष शिवानी कमला कुंवर, विद्यालय 
की प्राचार्य उमा शर्मा, विद्यालय के समस्त 
अध्यापक गण तथा बड़ी संख्या में छात्र-
छात्राएं उपस्थित रहे। विद्यार्थियों की रचनात्मक 
प्रतिभा एवं राष्ट्र निर्माण के प्रति उनकी सोच 
को मंच प्रदान किया। देश के भविष्य के निर्माण 
में सक्रिय भूमिका निभाने के लिए प्रेरित किया।

11 स्थानो पर आयोजित शिविरो ंमें साढ़े पाचं हजार से अधिक व्यक्ति हुए लाभान्वित 

स्वतंत्र लोकतंत्र । संवाददाता 
शाजापुर

स्वतंत्र लोकतंत्र । संवाददाता 
उज्जैन

19 सूत्रीय मागंो ंको लेकर नगर परिषद कर्मचारी आदंोलन पर

5 अक्टूबर से अनिश्चितकालीन कार्य बहिष्कार का ऐलान, सफाई व्यवस्था प्रभावित होने की चेतावनी 

नगर परिषद के सफाईकर्मियों सहित 
अन्य कर्मचारियों ने 19 सूत्रीय मांगों को 
लेकर नगर परिषद कर्मचारी संयुक्त मोर्चा 
के बैनर तले प्रशासन को ज्ञापन सौंपा। 
कर्मचारियों ने मांगें पूरी नहीं होने पर आज 
से पुराना बस स्टैंड स्थित विजयस्तंभ पर 
अनिश्चितकालीन कार्य बहिष्कार शुरू 
करने की चेतावनी दी है। साथ ही अनशन 
शुरू करने की बात भी कही है।
कर्मचारियों ने आंदोलन की सूचना मंदसौर 
कलेक्टर और गरोठ थाना प्रभारी को दी है। 
कर्मचारियों का कहना है कि लंबे समय से मांगों 
को लेकर ज्ञापन दिए जा रहे हैं, लेकिन अब 

तक समाधान नहीं हुआ है। कर्मचारियों के कार्य 
बहिष्कार पर जाने से नगर की सफाई व्यवस्था 
प्रभावित होने की आशंका है। कर्मचारियों की 
प्रमुख मांगों में नियमितीकरण, समय पर वेतन 
भुगतान, अनुकंपा नियुक्ति, ठेका प्रथा बंद 
करना, 50 नए सफाई कर्मचारियों की भर्ती, 
मृत मवेशियों के निपटान का ठेका, पेंशनधारी 
के परिवार के सदस्य को नौकरी और पीएफ की 
नियमित कटौती शामिल है। 

यह भी प्रमुख मागं
इसके अलावा आउटसोर्स कर्मचारियों को 
दैनिक वेतन पर रखने, दीपावली पर 10 
हजार रुपए अग्रिम देने, सीएल का लाभ, 
बोनस, ईपीएफ संबंधी जानकारी और वेतन 

पर्ची उपलब्ध कराने की मांग भी की गई है। 
कर्मचारियों ने विरोध करने पर दबाव नहीं 
बनाने, एक माह में अनुकंपा नियुक्ति करने 

तथा 8 घंटे से अधिक काम नहीं लेने की मांग 
रखी है। कर्मचारियों ने प्रशासन से 5 अक्टूबर 
से पहले मांगों पर निर्णय लेने की मांग की है। 

मांगें पूरी नहीं होने पर अनिश्चितकालीन कार्य 
बहिष्कार और अनशन शुरू करने की चेतावनी 
दी गई है।

स्वतंत्र लोकतंत्र । संवाददाता 
मंदसौैर/गरोठ दो घरो ंको बनाया निशाना, आभुषण और बाईक चोरी

स्वतंत्र लोकतंत्र। मंदसौर। थाना नाहरगढ़ के ग्राम आरडी में शुक्रवार-शनिवार की दरमियानी रात चोरों ने दो घरों को निशाना बनाया। 
एक ही रात में सेवानिवृत्त कार्यपालन अधिकारी के घर से लाखों के जेवरात, नकदी और प्रॉपर्टी के कागजात चोरी कर लिए, वहीं दूसरे 
घर के बाहर खड़ी मोटरसाइकिल चोरी हो गई। पहली घटना मे प्रार्थी मदन सिंह पिता भंवर सिंह (68) निवासी आरडी, सेवानिवृत्त 
कार्यपालन अधिकारी जिला शाजापुर, ने शिकायत दर्ज कराई कि दिनांक 03.10.2026 की रात परिवार गहरी नींद में था।अज्ञात 
चोर घर के सामने की खिड़की तोड़कर अंदर घुसा और कमरे में रखी दो अलमारियों को निशाना बनाया। चोर अलमारी में नगदी 
और जेवरात ले उड़े। साथ ही प्रॉपर्टी के कागजात भी चोरी कर ले गया। घटना का पता शनिवार सुबह छोटे बेटे लवकुश को चला। 
वही इसी रात ग्राम आरडी में ही राहुल पिता जोरावर सिंह की मोटरसाइकिल नंबर MP 14 NC 5076 सुपर स्प्लेंडर घर के बाहर बाड़े में खड़ी 
थी, जिसे अज्ञात चोर ले गया। सुबह उठने पर बाइक गायब मिली। दोनों मामलों में थाना नाहरगढ़ में शिकायत दर्ज करवाई गई। शिकायत के बाद 
नाहरगढ़ पुलिस ने तत्परता दिखाते हुए चोरो की तलाश शुरु कर दी है। पुलिस का कहना है की जल्द ही चोर पुलिस की गिरफ्त में हो।

तेंदएु ने नीलगाय का किया शिकार 
गाय-बछड़े समेत 10 से ज्यादा कुत्तों  का भी शिकार, ग्रामीणो ंमें दहशत 

शहर से लगे ग्रामीण क्षेत्रों में तेंदुए की 
लगातार आवाजाही और शिकार की 
घटनाओं से ग्रामीणों में दहशत का माहौल 
है। रविवार को रेवास देवड़ा रोड स्थित 
ऋषियानंद कुटिया के समीप मक्का के 
खेत में नीलगाय का शव मिला। किसानों 
के अनुसार नीलगाय का शिकार तेंदुए ने 
किया है। शव के आसपास मक्का की 
फसल भी रौंदी हुई मिली।
खेत के आसपास दुर्गंध आने पर किसानों 
को नीलगाय के शव की जानकारी हुई। इसके 
बाद वन विभाग को सूचना दी गई। ग्रामीणों 
के अनुसार बादरपुरा और नरसिंहपुरा क्षेत्र 
में पिछले कुछ समय से तेंदुए की लगातार 
आवाजाही बनी हुई है। स्थानीय लोगों का दावा 
है कि तेंदुआ गाय और बछड़े के अलावा 10 
से अधिक कुत्तों का भी शिकार कर चुका है।

पिजंरा लगाया, फिर भी नही ं
आया तेंदआु

ग्रामीणों की सूचना पर वन विभाग की टीम 
ने कुछ दिन पहले तेंदुए को पकड़ने के लिए 
पिंजरा लगाया था, लेकिन तेंदुआ पिंजरे में 
नहीं आया। किसान संदीप कुमावत ने बताया 
कि तेंदुआ पिछले दो-तीन महीनों से क्षेत्र में 

लगातार परेशानी का कारण बना हुआ है। कुछ 
दिन पहले गाय का शिकार किया गया था और 
अब नीलगाय का शव मिला है। ग्रामीणों का 
कहना है कि तेंदुए की दहशत के कारण खेतों 
में काम करने के लिए मजदूर भी आने से डर 
रहे हैं।

हर 4-5 दिन में कर रहा 
शिकार

जिला वन अधिकारी संजय रायखेरे ने बताया 
कि क्षेत्र में घूम रहा तेंदुआ कम उम्र का नर है। 
पूर्व में तेंदुए द्वारा बछड़े का शिकार किए जाने 
के बाद उसे पकड़ने के लिए बछड़े को पिंजरे में 
रखा गया था। तेंदुआ पिंजरे के आसपास घूमता 
रहा, लेकिन उसमें प्रवेश नहीं किया। डीएफओ 
के अनुसार तेंदुआ करीब हर 4-5 दिन में 

शिकार कर रहा है। कभी गाय, कभी बछड़ा तो 
कभी कुत्ते का शिकार किया जा रहा है। अब 
नीलगाय के शिकार का मामला सामने आया है। 
वन विभाग की टीम तेंदुए की गतिविधियों पर 
नजर रख रही है।

रात में अकेले बाहर नही ं
निकलने की सलाह

वन विभाग ने ग्रामीणों और आसपास के 
शहरवासियों से सतर्क रहने की अपील की 
है। लोगों को रात के समय अकेले बाहर नहीं 
निकलने तथा बच्चों और मवेशियों को सुरक्षित 
स्थान पर रखने की सलाह दी गई है। विभाग 
ने तेंदुआ दिखाई देने पर उसके पास नहीं जाने 
और तत्काल वन विभाग को सूचना देने की 
अपील की है।

स्वतंत्र लोकतंत्र । संवाददाता 
मंदसौैर

घर में घुसकर परिवार पर हमला 
घायलो ंको जिला अस्पताल में कराया भर्ती

चुनाभट्टा में शनिवार देर रात घर में घुसकर 
परिवार के सदस्यों के साथ मारपीट का 
मामला सामने आया है। घटना में रुबीना 
(35) और उनके जेठ अमजद (40) 
घायल हो गए। दोनों को उपचार के लिए 
मंदसौर जिला अस्पताल में भर्ती कराया 
गया है।
घायल अमजद ने बताया कि रात में परिवार के 
सदस्य सोने की तैयारी कर रहे थे। इसी दौरान 
कुछ लोग घर के बाहर पहुंचे और दरवाजे पर 
लात मारकर उसे तोड़ते हुए अंदर घुस गए। 
आरोप है कि घर में घुसने के बाद आरोपियों 
ने गाली-गलौज करते हुए लाल मोहम्मद और 
उनकी पत्नी रुबीना के साथ मारपीट शुरू कर 
दी। अमजद बीच-बचाव करने पहुंचे तो उनके 
साथ भी मारपीट की गई। अमजद के अनुसार 
हमलावरों में कय्यूम, कुतुब, फय्यूम, अज्जू, 
मोहसिन और नय्यूम शामिल थे। आरोप है कि 
हमलावरों के पास लाठी, चाकू और पत्थर थे। 
मारपीट में रुबीना के हाथ, पीठ और सीने पर 
चोटें आईं। वहीं अमजद के हाथ में चाकू लगने 
से सात टांके आए हैं। घायल पक्ष दलोदा थाने 
पहुंचा। प्राथमिक उपचार के बाद दोनों घायलों 
को मंदसौर जिला अस्पताल रेफर किया गया। 
पुलिस ने शिकायत के आधार पर मामला दर्ज 
कर जांच शुरू कर दी है। पुलिस कारणों और 
आरोपियों की भूमिका की जांच की जा रही है।

स्वतंत्र लोकतंत्र । संवाददाता 
मंदसौैर/दलोदा

पुलिस की बड़ी कार्रवाई 
पीथमपुर। थाना सेक्टर-1 पीथमपुर पुलिस को 
वाहन चोरों के खिलाफ चलाए जा रहे अभियान 
में एक और बड़ी सफलता मिली है। पुलिस ने 
एक शातिर वाहन चोर को गिरफ्तार कर उसके 
कब्जे से चोरी की 2 मोटरसाइकिलें और एक 
पिकअप वाहन बरामद किया है। जप्त मशरुके 
की कुल कीमत करीब 4.5 लाख रुपये आंकी 
गई है। पुलिस अधीक्षक धार सचिन शर्मा एवं 
अतिरिक्त पुलिस अधीक्षक पारूल बेलापुरकर 
के निर्देश पर नगर पुलिस अधीक्षक पीथमपुर 
के मार्गदर्शन में थाना प्रभारी निरीक्षक प्रवीण 
ठाकरे के नेतृत्व में टीम लगातार वाहन चोरों 
की पतारसी में लगी थी। रविवार पुलिस को 
मुखबिर से सूचना प्राप्त हुई कि एक व्यक्ति 
चोरी की बाइक बेचने की फिराक में सुदर्शन 
कॉम्प्लेक्स के पीछे जी-9 होटल के पास स्थित 
है। सूचना पर त्वरित कार्रवाई करते हुए पुलिस 
टीम ने घेराबंदी कर आरोपी को रंगे हाथों पकड़ 
लिया। पकड़े गए आरोपी की पहचान लखन 
पिता विक्रम कुशवाह, उम्र 34 वर्ष, निवासी 
ग्राम गंगापुर भोराई, थाना बड़वाह, जिला 
खरगोन के रूप में हुई है। पूछताछ में आरोपी 
ने थाना सेक्टर-1 पीथमपुर सहित अन्य थाना 
क्षेत्रों से वाहन चोरी की वारदातों को अंजाम 
देना स्वीकार किया है। आरोपी की निशानदेही 
पर पुलिस ने कुल 2 मोटरसाइकिलें और 1 
पिकअप वाहन बरामद कर विधिवत जप्त 
किया।

पेयजल संकट को देखते हुए प्रशासन सख्त

बनेडिया तालाब से सिचंाई के लिए लगी मोटरें जब्त
नगर की पेयजल व्यवस्था को बनाए रखने 
के लिए प्रशासन ने सख्त रुख अपनाते 
हुए शनिवार को स्थानीय बनेडिया 
तालाब में सिंचाई के लिए लगाई जा रही 
मोटरें जप्त करने की कार्रवाई की। यह 
कार्रवाई एसडीएम चरणजीत सिंह हुड्डा 
के निर्देशन में राजस्व विभाग, मध्यप्रदेश 
विद्युत मंडल और जल संसाधन विभाग 
की संयुक्त टीम द्वारा की गई। इस दौरान 
तहसीलदार एवं संबंधित विभागों के 
अधिकारी मौजूद रहे। 
दरअसल, नगर परिषद देपालपुर सीएमओ 
बहादुर सिंह रघुवंशी द्वारा 28 सितम्बर को 
अनुविभागीय अधिकारी (राजस्व) देपालपुर 
चरणजीत सिंह हुड्डा को एक पत्र लिखकर 
बनेडिया तालाब का जल नगर की पेयजल 
आपूर्ति हेतु आरक्षित रखने की मांग की गई 
थी। सीएमओ नगर परिषद देपालपुर द्वारा लिखे 
गए पत्र में उल्लेख किया गया था कि नगर 
परिषद की पेयजल व्यवस्था विभिन्न स्थानों 
पर स्थापित ट्यूबवेलों और बनेदिया तालाब 
के जलस्तर पर निर्भर है। तालाब में पर्याप्त 
जल उपलब्ध रहना नगर की पेयजल व्यवस्था 
के लिए अत्यंत आवश्यक है। पत्र में यह भी 
बताया गया कि वर्तमान वर्ष में अपेक्षाकृत कम 
वर्षा होने के कारण बनेडिया तालाब में जल की 
उपलब्धता सीमित है। तालाब के जलस्तर में 

अधिक कमी होने पर नगर परिषद के ट्यूबवेलों 
का जलस्तर भी प्रभावित होगा और ट्यूबवेल 
पूर्णतः बंद होने की स्थिति निर्मित हो सकती 

है। ऐसी स्थिति में नगर में भीषण जलसंकट 
उत्पन्न हो सकता है, विशेषकर माह जनवरी 
से पेयजल व्यवस्था प्रभावित होने लगती है। 
नगर परिषद ने जनहित में नगर की पेयजल 
आवश्यकता को दृष्टिगत रखते हुए बनेडिया 
तालाब में उपलब्ध जल को पेयजल आपूर्ति 
हेतु प्राथमिकता के आधार पर आरक्षित रखने 
तथा तालाब के जल का संरक्षण सुनिश्चित 
करने हेतु आवश्यक कार्यवाही का आग्रह किया 
था। इसी आदेश के परिपालन में शनिवार को 
प्रशासनिक टीम ने तालाब पर पहुंचकर सिंचाई 
हेतु संचालित मोटरों को जब्त किया।

स्वतंत्र लोकतंत्र । संवाददाता 
देपालपुर

श्राद्ध पक्ष में भी जारी रही आस्था की यात्रा 
देपालपुर। पितृ पक्ष (श्राद्ध) के दौरान भी 
आस्था और भक्ति का सैलाब देपालपुर में देखने 
को मिला। इंदौर के प्रसिद्ध बड़े गणपति से प्रारंभ 
हुई मां जोगणिया माता की पावन साइकिल यात्रा 
का श्री 24 अवतार भगवान की तीर्थ नगरी 
देपालपुर में प्रथम पड़ाव पर भव्य स्वागत किया 
गया। यह यात्रा इंदौर से प्रारंभ होकर मां जोगणिया 
माता के धाम चित्तौड़ में संपन्न होती है। यात्रा का 

पहला पड़ाव देपालपुर होता है, जहां लगातार 16 वर्षों से तुलसीराम गुर्जर के सानिध्य में यात्रियों 
के स्वागत एवं विशाल भंडारे का आयोजन किया जा रहा है। इस वर्ष भी परंपरा का निर्वहन करते 
हुए देपालपुर में यात्रा का आत्मीय स्वागत किया गया। यात्रा में शामिल श्रद्धालुओं के लिए प्रसादी 
एवं जलपान की व्यवस्था की गई। इस अवसर पर पप्पू यादव, कैलाश चौहान, अशोक सोनी, 
शिव शर्मा, केदार पंड्या, सोमिल माली, वीरेंद्र गुर्जर, मनोज माली सहित अनेक श्रद्धालु यात्रा 
में शामिल हुए और जगह-जगह यात्रा की अगवानी कर उसकी शोभा बढ़ाई। स्वागत के दौरान 
आयोजित आरती में श्रद्धालुओं ने भजनों पर नृत्य कर भक्ति का उत्सव मनाया।

गौवंश तस्करी के आदतन आरोपी 
पर जिला प्रशासन की बड़ी कार्रवाई 

जिले में गौवंश के अवैध परिवहन एवं 
पशुओं के प्रति क्रूरता पर अंकुश लगाने 
के लिए पुलिस अधीक्षक धार सचिन शर्मा 
के निर्देश पर चलाए जा रहे अभियान के 
तहत धामनोद पुलिस को बड़ी सफलता 
मिली है। गौवंश संबंधी अपराधों में 
लगातार संलिप्त आदतन आरोपी को 6 
माह के लिए जिला बदर किया गया है। 

10 अपराध है दर्ज
पुलिस के अनुसार आरोपी कपिल पिता दादु 
वर्मा, जाति कहार, उम्र 24 वर्ष, निवासी 
बगड़ीपुरा सुन्द्रेल, थाना धामनोद के विरुद्ध 
थाना धामनोद एवं आसपास के जिलों में गौवंश 
अधिनियम के तहत कुल 10 अपराध पंजीबद्ध 
हैं। लगातार आपराधिक गतिविधियों में लिप्त 
रहने पर थाना धामनोद पुलिस द्वारा उसके 
विरुद्ध जिला बदर का प्रकरण तैयार कर जिला 
दण्डाधिकारी महोदय धार के समक्ष प्रस्तुत 
किया गया था। प्रकरण में साक्षियों के कथन 
एवं सुनवाई के उपरांत जिला दण्डाधिकारी धार 
द्वारा दिनांक 25.09.2026 को आरोपी को 
06 माह की अवधि के लिए जिला धार सहित 
इन्दौर, उज्जैन, रतलाम, झाबुआ, बड़वानी, 
खरगोन एवं आलीराजपुर जिलों की राजस्व 
सीमाओं से बाहर निष्कासित किए जाने का 

आदेश पारित किया गया। उक्त जिला बदर 
आदेश की तामिली शनिवार को आरोपी कपिल 
को करा दी गई है। इसके अलावा आदेश 
तामिली से प्रभावशील रहेगा। 

सराहनीय भूमिका
इस पूरी कार्रवाई में थाना प्रभारी धामनोद 
निरीक्षक संतोष सिंह यादव, उपनिरीक्षक सावन 
मुवेल एवं थाना धामनोद पुलिस स्टाफ की 
सराहनीय भूमिका रही। यह कार्रवाई अतिरिक्त 
पुलिस अधीक्षक जिला धार विजय डावर एवं 
एसडीओपी धामनोद मोनिका सिंह के मार्गदर्शन 
में की गई।

स्वतंत्र लोकतंत्र । संवाददाता 
धामनोद/धार

खरगोन, सोमवार 05 अक्टूबर 2026 08 खरगोन-बड़वानी
सरकार आपके द्वार, शहर में उमड़ा आवेदनो ंका सैलाब

501 में से 350 समस्याओ ंका मौके पर 
निपटारा, 'लाड़ली बहनो'ं के हाथ लगी निराशा

सेवा संकल्प' और 'सेवा सेतु' अभियान 
के तहत नगर पालिका परिषद बड़वाह में 
"सरकार आपके द्वार" कार्यक्रम का भव्य 
आयोजन किया गया। शिविर का शुभारंभ 
एसडीएम सत्यनारायण दर्रो, सीएमओ 
कुलदीप किंशुक, पार्षद रोहित चौरसिया, 
मजहर अली, प्रतिनिधि अनिल कानूनगो, 
विजय महाजन, विजय सोनी, बीईओ 
के.आर. वर्मा एवं बीएमओ डॉ. मिमरोट 
द्वारा मां सरस्वती के चित्र पर माल्यार्पण 
व दीप प्रज्वलन कर किया गया।
सीएमओ कुलदीप किंशुक ने बताया कि शिविर 
में विभिन्न विभागों से जुड़े 501 आवेदन प्राप्त 
हुए। सबसे ज्यादा पीएम स्वनिधि योजना के 
130 और संबल व पेंशन योजनाओं के 350 
आवेदन शामिल रहे। अधिकारियों ने तत्परता 
दिखाते हुए लगभग 350 आवेदनों का स्थानीय 
स्तर पर ही निराकरण कर नागरिकों को राहत 
दी। एसडीएम दर्रो ने कहा कि ऐसे आयोजनों 
का मुख्य उद्देश्य पात्र हितग्राहियों तक शासन 
की योजनाओं का सीधा लाभ पहुंचाना है।

स्वतंत्र लोकतंत्र । संवाददाता 
बड़वाह

​पोर्टल के ताले से बंद हुई 'लाड़ली बहनो'ं की उम्मीदें 
शिविर में जहाँ सैकड़ों लोगों के चेहरे खिले, वहीं कई महिलाओं के हाथ सिर्फ निराशा लगी। 
योजना से वंचित रह गईं कई महिलाएं दस्तावेज लेकर लाड़ली बहना योजना में नाम जुड़वाने 
पहुंची थीं। हालांकि, लंबे समय से पोर्टल बंद होने के कारण अधिकारी चाहकर भी उनका पंजीयन 
नहीं कर सके। अधिकारियों ने आश्वासन दिया कि पोर्टल खुलते ही सबसे पहले उनका पंजीयन 
किया जाएगा, जिसके बाद महिलाओं को मायूस होकर लौटना पड़ा। कार्यक्रम के दौरान एसडीएम 
सत्यनारायण दर्रो ने उपस्थित नागरिकों और कर्मचारियों को नशामुक्ति की शपथ दिलाई और 
समाज को नशे से दूर रखने का संकल्प कराया। कार्यक्रम का सफल संचालन वरिष्ठ अध्यापक 
सतविंदर सिंह भाटिया ने किया।

जन समस्या निवारण शिविर में 
ग्रामीणो ंको योजनाओ ंकी जानकारी 

हितग्राहियो ंको वितरित किए प्रमाण पत्र

सेवा संकल्प आयोजन के तहत ग्राम 
पंचायत नांदिया में जन समस्या निवारण 
शिविर का आयोजन किया गया। शिविर 
में विभिन्न विभागों के अधिकारी-
कर्मचारियों ने ग्रामीणों को शासन की 
जनहितैषी योजनाओं की जानकारी देते 
हुए पात्रता, योजना का लाभ लेने के 
लिए आवश्यक दस्तावेज और आवेदन 
प्रक्रिया के बारे में विस्तार से बताया। 
ग्रामीणों ने शिविर में पहुंचकर योजनाओं 
की जानकारी ली और अपनी समस्याएं भी 

अधिकारियों के समक्ष रखीं।कार्यक्रम की 
शुरुआत अतिथियों द्वारा मां सरस्वती के चित्र 
पर दीप प्रज्वलित कर की गई। ग्रामीण मंडल 
उपाध्यक्ष डॉ. एन.एस.सोलंकी, वरिष्ठ नेता 
गुलवीर सिंह भाटिया, बीआर सांवले सहित 
अन्य अतिथियों ने केंद्र एवं प्रदेश सरकार 
की विभिन्न योजनाओं और उनके माध्यम से 
आमजन को मिल रहे लाभों की जानकारी दी। 
विभिन्न योजनाओं से लाभान्वित हितग्राहियों 
को अतिथियों द्वारा प्रमाण पत्र बांटे। विभागीय 
अधिकारियों ने ग्रामीणों से शासन की योजनाओं 
का लाभ लेने के लिए आवश्यक दस्तावेज 
तैयार रखने और पात्रता के अनुसार आवेदन 
करने की अपील की।

स्वतंत्र लोकतंत्र । संवाददाता 
बड़वाह

रफ्तार के शौकीनो ंपर बरसेगा लेजर का कहर 
30 km/h से ऊपर जात ेही कटेगा चालान

अगर आप भी बड़वाह की सड़कों पर 
गाड़ियाँ सरपट दौड़ाने के मुरीद हैं, तो 
ज़रा संभल जाइए! अब आपकी गाड़ी का 
एक्सीलेटर दबाते ही सीधे ट्रैफिक पुलिस 
की 'तीसरी आँख' आप पर टिक जाएगी। 
शहर में बेलगाम दौड़ते वाहनों पर लगाम 
कसने के लिए बड़वाह ट्रैफिक पुलिस के 
हाथ एक नया 'ब्रह्मास्त्र' लग गया है—
हाई-टेक लेजर स्पीड डिटेक्टर!
​इंदौर-इच्छापुर मार्ग पर हर दिन बढ़ते हादसों 
और ट्रैफिक के दबाव को देखते हुए पुलिस 
अब एक्शन मोड में आ चुकी है। पुलिस को 
मिली नई लेजर स्पीड डिटेक्टर मशीन इतनी 
हा इटेक है कि आपकी गाड़ी पुलिस के पास 
पहुँचने से बहुत पहले ही दूर से उसकी स्पीड 
दर्ज कर लेगी। ​शहर और मुख्य मार्गों के लिए 

30 किलोमीटर प्रति घंटा की रफ्तार तय की गई 
है। जैसे ही आपकी गाड़ी की सुई 30 के पार 

पहुँची, मशीन में आपकी स्पीड रिकॉर्ड होगी 
और तुरंत चालान हाथ में थमा दिया जाएगा।  

स्वतंत्र लोकतंत्र । संवाददाता 
बड़वाह

सड़को ंपर दौड़ता 'कंटर्ोल रूम 
​सिर्फ स्पीड डिटेक्टर ही नहीं, बड़वाह पुलिस 
के बेड़े में आधुनिक संसाधनों से लैस एक नया 
पुलिस निरीक्षण वाहन भी शामिल हो गया है। 
ट्रैफिक इंस्पेक्टर आशा यादव और उनकी टीम 
खरगोन एसपी रवींद्र वर्मा, एडिशनल एसपी 
शकुंतला रोहल और एसडीओपी अर्चना रावत 
के मार्गदर्शन में इंदौर-इच्छापुर मार्ग से लेकर 
शहर की गलियों तक सख्त चौकसी रख रही है। 
सांसद ज्ञानेश्वर पाटिल और नपा अध्यक्ष राकेश 
गुप्ता के साझा प्रयासों से बड़वाह पुलिस को यह 

आधुनिक सौगात मिली है। अब न कोई सिफारिश काम आएगी और न ही कोई बहाना। बड़वाह 
ट्रैफिक पुलिस का यह संदेश अब सड़कों पर साफ दिखाई देगा। तो अगली बार जब बड़वाह की 
सड़कों पर निकलें, तो ध्यान रखें... नज़र हटी, स्पीड बढ़ी, और चालान कटा।

एक ही छत के नीचे नागरिको ंने 
पाया समस्याओ ंका समाधान 

समस्या समाधान शिविर का आयोजन 

जनसमस्याओं का एक ही छत के नीचे 
समाधान करने के लिए सेवा संकल्प 
अभियान एवं सेवा सेतु अभियान के 
अंतर्गत सरकार आपके द्वार कार्यक्रम का 
आयोजन किया गया। आरंभ में अतिथि 
सत्कार प्रभारी सीएमओ हरेराम सिंदिया 
ने किया।
पूर्व संगठन मंत्री दिनेश शर्मा, भाजपा नगर 
मंडल अध्यक्ष मानसिंह राठौर, भाजपा जिला 
उपाध्यक्ष प्रभात पंडित, भाजपा जिला मंत्री 
अमिता मंत्री, दुर्गेश परिहार, राजा सोनी 
ने केंद्र एवं प्रदेश की भाजपा सरकार की 
जनहितकारी योजनाओं एवं उपलब्धियों पर 

प्रकाश डाला। एसडीएम ने कहा कि नागरिक 
अपनी समस्याएं शिविरों के माध्यम से 
सामने लाएं। प्रशासन उनकी मदद के लिए 
संकल्पबद्ध है। शिविर में शिक्षा, चिकित्सा, 
कृषि, वित्त, विद्युत, राजस्व, बैंक, नगरीय 
प्रशासन, खाद्य, सामाजिक न्याय,महिला 
एवं बाल विकास विभागों के अधिकारियों 
और कर्मचारियों ने नागरिकों की समस्या का 
समाधान किया। जनप्रतिनिधियों ने विभिन्न 
योजनाओं के लाभान्वित हितग्राहियों को 
प्रमाणपत्र एवं सहायता राशि के चेक तथा नगर 
की पांच प्रतिभाशाली छात्राओं को शासन की 
योजनांतर्गत लैपटॉप हेतु 25-25 हजार रु के 
चेक प्रदान किए। अनिता बंसल, मनोज जैन, 
दिलीप  सकरोदिया, पार्षद गजेंद्र उपाध्याय, 
मोहित यादव सहित अन्य लोग मौजूद थे।     

स्वतंत्र लोकतंत्र । संवाददाता 
सनावद

रक्तदान शिविर हुआ आयोजित

स्वतंत्र लोकतंत्र। सनावद। सेवा सप्ताह के तृतीय दिवस लायंस क्लब सनावद स्नेह 
द्वारा  निजी हॉस्पिटल में रक्तदान शिविर का सफल आयोजन किया गया। क्लब के अध्यक्ष 
भागचंद जैन ने बताया कि रक्तदाताओं ने 20 यूनिट रक्त का दान किया और मानव सेवा का 
अनुकरणीय उदाहरण प्रस्तुत किया। लायंस क्लब की एलसीआईएफ डिस्ट्रिक्ट कोऑर्डिनेटर 
अनिता जैन ने कहा कि रक्तदान महादान है। गंभीर रोगियों और घायलों की प्राण रक्षा हेतु 
रक्तदान अत्यंत महत्वपूर्ण है। रक्तदाता रेखा दातार, विपिन गुप्ता, अजय तंवर, तनिष  
सुल्तानपुरे, विनय जायसवाल, अजय तंवर, संजय दांगोडे, विजय राठौर,योगेश सोनी आदि ने 
रक्तदान किया। इस दौरान डॉ.सुभाष मोरी, शिवानी मौर्य, अनिल अरझरे, अनुपमा वर्मा, हेमंत 
दातार, रजनीश जैन, आरती पाटील, संजय आर्य, भारती परिहार, विक्की वर्मा, मनीष मुछाला, 
अमन  जायसवाल  आदि उपस्थित थे। रक्तदान शिवर में स्वास्थ्य कर्मी पायल यादव, संदीप  
सेज गाया,अतुल पटेल, हर्षिता राठौर का सराहनीय सहयोग रहा।

महिला अस्पताल पहुंची ंकलेक्टर, 
वार्ड-दर-वार्ड परखी स्वास्थ्य व्यवस्था

नवजात शिशु इकाई में भर्ती बच्चों  की ली जानकारी, सफाई पर जोर

जिला महिला अस्पताल में रविवार को 
उस समय अधिकारियों में हलचल बढ़ 
गई, जब कलेक्टर जयति सिंह अचानक 
निरीक्षण के लिए अस्पताल पहुंचीं। 
कलेक्टर ने वार्डों का भ्रमण कर मरीजों 
को मिल रही स्वास्थ्य सुविधाओं, उपचार 
व्यवस्था और साफ-सफाई की स्थिति को 
मौके पर जाकर देखा।

नवजात शिशुओ ंकी देखभाल 
की पड़ताल

कलेक्टर विशेष नवजात शिशु देखभाल 
इकाई पहुंचीं और वहां भर्ती बच्चों की संख्या, 
उनके उपचार तथा उपलब्ध सुविधाओं की 
जानकारी ली। उन्होंने स्वास्थ्यकर्मियों से बच्चों 
की देखभाल को लेकर सीधे चर्चा की और 
व्यवस्थाओं को बेहतर बनाए रखने के निर्देश 
दिए। निरीक्षण के दौरान कलेक्टर ने पोषण 
पुनर्वास केंद्र के चल रहे नवीनीकरण कार्य की 
प्रगति भी देखी। उन्होंने संबंधित अधिकारियों से 

काम की स्थिति जानी और शेष कार्य शीघ्र पूरा 
कर केंद्र समय पर सौंपने के निर्देश दिए, ताकि 
जरूरतमंद बच्चों को इसका लाभ मिल सके।

मरीजो ंके उपचार पर विशेष 
जोर

कलेक्टर ने प्रसव पूर्व और प्रसव पश्चात वार्डों 
में भर्ती मरीजों की संख्या की जानकारी ली। 
उन्होंने चिकित्सकों और स्वास्थ्यकर्मियों को 

मरीजों को गुणवत्तापूर्ण उपचार उपलब्ध कराने 
के निर्देश दिए। अस्पताल परिसर और वार्डों 
की सफाई व्यवस्था को लेकर भी कलेक्टर ने 
अधिकारियों को निर्देश दिए। उन्होंने कहा कि 
मरीजों और उनके परिजनों को उपचार के साथ 
स्वच्छ, सुरक्षित और व्यवस्थित वातावरण 
मिलना जरूरी है। निरीक्षण के दौरान मुख्य 
चिकित्सा एवं स्वास्थ्य अधिकारी, सिविल 
सर्जन सहित संबंधित स्वास्थ्य अधिकारी 
मौजूद रहे।

स्वतंत्र लोकतंत्र । संवाददाता 
बड़वानी


